
Монгол Улсын Их Хурлын 2020 оны хаврын ээлжит чуулганы
Эдийн засгийн байнгын хорооны 5 дугаар сарын 06-ны өдөр 
/Лхагва гараг/-ийн хуралдааны товч тэмдэглэл


Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 11 цаг 56 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Т.Аюурсайхан, Б.Дэлгэрсайхан, Б.Жавхлан, З.Нарантуяа, М.Оюунчимэг.
Нэг.“Монгол Улсын Засгийн газар, Бүгд Найрамдах Франц Улсын Засгийн газар хооронд байгуулах санхүүгийн хэлэлцээр” соёрхон батлах тухай хуулийн төсөл /Засгийн газар 2020.03.23-ны өдөр өргөн мэдүүлсэн, санал дүгнэлтээ Аюулгүй байдал, гадаад бодлогын байнгын хороонд хүргүүлнэ/

Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Хөгжлийн санхүүжилтийн газрын дарга И.Батхүү, мөн газрын мэргэжилтэн Ц.Мөнхдэлгэр, Нийслэлийн Засаг даргын Зам, тээврийн асуудал хариуцсан төслүүдийн удирдагч Б.Отгонсүх нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Ж.Уянга, референт Г.Баярмаа, Г.Ууганцэцэг нар байлцав. 


Хуулийн төслийн талаар Сангийн дэд сайд Х.Булгантуяа танилцуулав.


Танилцуулгатай холбогдуулан Улсын Их Хурлын гишүүн Д.Дамба-Очир, Ц.Гарамжав нарын тавьсан асуултад Нийслэлийн Засаг даргын Зам, тээврийн асуудал хариуцсан төслүүдийн удирдагч Б.Отгонсүх хариулж, тайлбар хийв. 


Улсын Их Хурлын гишүүн Л.Болд, Б.Ундармаа нар үг хэлэв. 
Ж.Ганбаатар: “Монгол Улсын Засгийн газар, Бүгд Найрамдах Франц Улсын Засгийн газар хооронд байгуулах санхүүгийн хэлэлцээр” соёрхон батлах тухай хуулийн төслийг дэмжье гэсэн санал хураалт явуулъя.

Зөвшөөрсөн

  7

Татгалзсан

  3

Бүгд


10

70.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Гарамжав Аюулгүй байдал, гадаад бодлогын байнгын хорооны хуралдаанд танилцуулахаар тогтов.


Уг асуудлыг 12 цаг 12 минутад хэлэлцэж дуусав.

Хоёр.Монголбанкны Тэргүүн дэд ерөнхийлөгчийг чөлөөлөх тухай асуудал

Хэлэлцэж буй асуудалтай холбогдуулан Монголбанкны Ерөнхийлөгч Б.Лхагвасүрэн оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Ж.Уянга, референт Г.Баярмаа, Г.Ууганцэцэг нар байлцав. 

           Монголбанкны Тэргүүн дэд ерөнхийлөгчийн албан тушаалаас чөлөөлөгдөх тухай хүсэлтийг Монголбанкны Ерөнхийлөгч Б.Лхагвасүрэн танилцуулав.

          Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
Ж.Ганбаатар: О.Эрдэмбилэгийг Монголбанкны Тэргүүн дэд ерөнхийлөгчийн албан тушаалаас чөлөөлөх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
           7
Татгалзсан:


3
Бүгд:


         10


   70.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 12 цаг 15 минутад хэлэлцэж дуусав.
Гурав.Монголбанкны Тэргүүн дэд ерөнхийлөгчийг томилох тухай асуудал

Хэлэлцэж буй асуудалтай холбогдуулан Монголбанкны Ерөнхийлөгч Б.Лхагвасүрэн, нэр дэвшигч Г.Дөлгөөн нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Ж.Уянга, референт Г.Баярмаа, Г.Ууганцэцэг нар байлцав. 

           Монголбанкны Тэргүүн дэд ерөнхийлөгчийг томилох тухай саналыг Монголбанкны Ерөнхийлөгч Б.Лхагвасүрэн танилцуулав.

Саналтай холбогдуулан Улсын Их Хурлын гишүүн Я.Содбаатар, Б.Ундармаа, Б.Баттөмөр, Д.Дамба-Очир, Ц.Гарамжав нар үг хэлэв. 


Ж.Ганбаатар: Монголбанкны Тэргүүн дэд ерөнхийлөгчөөр Г.Дөлгөөнийг томилох нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:           8

Татгалзсан:
           3

Бүгд:

         11


72.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 12 цаг 34 минутад хэлэлцэж дуусав.
Дөрөв.Монголбанкны дэд ерөнхийлөгчийг томилох тухай асуудал

Хэлэлцэж буй асуудалтай холбогдуулан Монголбанкны Ерөнхийлөгч Б.Лхагвасүрэн, нэр дэвшигч Г.Энхтайван нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Ж.Уянга, референт Г.Баярмаа, Г.Ууганцэцэг нар байлцав. 

           Монголбанкны дэд ерөнхийлөгчийг томилох тухай саналыг Монголбанкны Ерөнхийлөгч Б.Лхагвасүрэн танилцуулав.

Саналтай холбогдуулан Улсын Их Хурлын гишүүн Я.Содбаатар үг хэлэв.

Ж.Ганбаатар: Монголбанкны дэд ерөнхийлөгчөөр Г.Энхтайваныг томилох нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:           7
Татгалзсан:
           4
Бүгд:

         11


63.6 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 12 цаг 40 минутад хэлэлцэж дуусав.
Тав.““АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын төсөл /Засгийн газар 2020.01.31-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Засгийн газрын Хэрэг эрхлэх газрын дэд дарга М.Баярмагнай, мөн газрын ахлах зөвлөх О.Батнайрамдал, ажилтан П.Зохихсүрэн, Зам, тээврийн хөгжлийн яамны Төрийн нарийн бичгийн дарга С.Батболд, Барилга, хот байгуулалтын яамны Төрийн нарийн бичгийн дарга С.Магнайсүрэн, Эрчим хүчний яамны Бодлого, төлөвлөлтийн газрын дарга Г.Энхтайван, Сангийн яамны Эдийн засгийн бодлогын газрын дарга Г.Батхүрэл, Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Т.Булган, Монголбанкны Ерөнхий эдийн засагч Д.Ган-Очир, Үндэсний хөгжлийн газрын Хөгжлийн бодлого, төлөвлөлтийн газрын дарга А.Мөнхболд, мөн газрын Салбарын хөгжлийн бодлого, зохицуулалтын газрын дарга Д.Эрдэнэбаяр, Аргазүйн зөвлөлийн гишүүн, доктор Н.Тогтох, Удирдлагын академийн захирал С.Зулпхар, Хот байгуулалт, хөгжлийн газрын Төсөл хөтөлбөр, хөрөнгө оруулалтын асуудал хариуцсан ахлах мэргэжилтэн Г.Дарханчулуун, Монгол Улсын Их сургуулийн эмирит профессор, академич, доктор, Шинжлэх ухааны гавьяат зүтгэлтэн Т.Дорж, мөн сургуулийн профессор Н.Батнасан нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Ж.Уянга, референт Г.Баярмаа, Г.Ууганцэцэг нар байлцав. 

Хуулийн төслийн талаар Улсын Их Хурлын гишүүн Ц.Гарамжав, Б.Баттөмөр, Ж.Ганбаатар нарын тавьсан асуултад Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Сангийн яамны Эдийн засгийн бодлогын газрын дарга Г.Батхүрэл, Монгол Улсын Их сургуулийн эмирит профессор, академич, доктор, Шинжлэх ухааны гавьяат зүтгэлтэн Т.Дорж нар хариулж, тайлбар хийв. 

Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

““АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын төслийн талаарх зарчмын зөрүүтэй саналын томьёолол:

Ж.Ганбаатар: 1.Улсын Их Хурлын гишүүн Ж.Ганбаатарын гаргасан, Төслийн хавсралтын Амьдралын чанар ба дундаж давхарга гэсэн 3 дахь зорилгын хөдөлмөр эрхлэлт ба гарааны бизнес гэсний бичил, жижиг, дунд бизнестэй холбоотой хэсгийг нь бүлэг болгох гэсэн саналыг дэмжье гэсэн санал хураалт явуулъя.
Зөвшөөрсөн:
  8

Татгалзсан:

  4

Бүгд:                        12

66.7 хувийн саналаар дэмжигдлээ.
2.Улсын Их Хурлын гишүүн Ж.Ганбаатарын гаргасан, Төслийн хавсралтын 3.2.7 дахь заалтад “Багш, эмч нарыг нэн хөнгөлөлттэй нөхцөлөөр орон сууцаар хангана.” гэсэн хоёр дахь өгүүлбэр нэмэх гэсэн саналыг дэмжье гэсэн санал хураалт явуулъя.
Зөвшөөрсөн:
  7


Татгалзсан:

  5


Бүгд:                        12


58.3 хувийн саналаар дэмжигдлээ.

3.Улсын Их Хурлын гишүүн Ж.Ганбаатарын гаргасан, Төслийн хавсралтын 3.3.23 дахь заалтад “нэвтрэх ур чадварыг нэмэгдүүлэх дэмжлэг үзүүлнэ” гэснийг “жижиг, дунд бизнесийг нэвтэрч ажиллах боломжийг бүрдүүлэхэд бүх талын бодлогын дэмжлэг туслалцаа үзүүлж ажиллана” гэж өөрчлөн найруулах гэсэн саналыг дэмжье гэсэн санал хураалт явуулъя.
Зөвшөөрсөн:
  7


Татгалзсан:

  4


Бүгд:                        11


63.6 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Б.Баттөмөр үг хэлэв.

4.Улсын Их Хурлын гишүүн Ж.Ганбаатарын гаргасан, Төслийн хавсралтын 3.3.20 дахь заалтын “урамшууллыг өргөжүүлнэ” гэсний дараа “дэмжлэгийг өргөжүүлж, эрх зүйн орчныг илүү тааламжтай болгох чиглэлээр үргэлжлүүлэн ажиллана” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн:
  5


Татгалзсан:

  6


Бүгд:                        11


45.5 хувийн саналаар дэмжигдсэнгүй.

Улсын Их Хурлын гишүүн Б.Ундармаагийн дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Ж.Ганбаатар: Улсын Их Хурлын гишүүн Б.Ундармаагийн гаргасан горимын саналыг дэмжье гэсэн санал хураалт явуулъя.

Зөвшөөрсөн 
  6
Татгалзсан

  5
Бүгд


11
54.5 хувийн саналаар горимын санал дэмжигдлээ. 

  
Ж.Ганбаатар: Дээрх саналыг дэмжье гэсэн санал хураалтыг дахин явуулъя.


Зөвшөөрсөн

  7

Татгалзсан

  4

Бүгд                         11

63.7 хувийн саналаар дэмжигдлээ.

5.Улсын Их Хурлын гишүүн Б.Ундармаагийн гаргасан, Төслийн хавсралтын Хүний хөгжлийн зорилтын хүрээнд эрүүл мэнд, хөдөлгөөнийг дэмжих чиглэлээр заалт нэмэх гэсэн саналыг дэмжье гэсэн санал хураалт явуулъя.
Зөвшөөрсөн:
  7


Татгалзсан:

  4


Бүгд:                        11


63.6 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Төрийн байгуулалтын байнгын хорооны хуралдаанд танилцуулахаар тогтов.
Хуралдаан 1 цаг 33 минут үргэлжилж, 19 гишүүнээс 14 гишүүн ирж, 73.7 хувийн ирцтэйгээр 13 цаг 29 минутад өндөрлөв.

Тэмдэглэлтэй танилцсан:


ЭДИЙН ЗАСГИЙН БАЙНГЫН


ХОРООНЫ ДАРГА                                                             Ж.ГАНБААТАР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА
МОНГОЛ УЛСЫН ИХ ХУРЛЫН 2020 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 5 ДУГААР САРЫН 06-НЫ ӨДӨР

 /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Ганбаатар: Байнгын хорооны гишүүдийн ирц 52,6 хувьд хүрсэн байна. Өнөөдрийн Байнгын хорооны хурлыг эхэлж байна. Хэлэлцэх асуудлаа танилцуулъя. Нэгдүгээрт Алсын хараа-2050 Монгол Улсын урт хугацааны хөгжлийн үзэл баримтлал батлах тухай Улсын Их Хурлын тогтоолын төсөл анхны хэлэлцүүлгийг хэлэлцэнэ.

Хоёрдугаарт Монгол Улсын Засгийн Газар Бүгд Найрамдах Франц Улсын Засгийн газар хооронд байгуулах Санхүүгийн хэлэлцээрийн төсөл. Хоёр мянга хорин оны гурван сарын хорин гуравны өдөр өргөн мэдүүлсэн. Энэ төслийг хэлэлцэнэ.

Гуравдугаарт Монголбанкны Тэргүүн дэд ерөнхийлөгчийг чөлөөлөх Улсын Их Хурлын тогтоолын төсөл.

Дөрөвдүгээрт Монголбанкны Тэргүүн дэд ерөнхийлөгчийг томилох улсын их хурлын тогтоолын төсөл.

Тавдугаарт Монголбанкны дэд ерөнхийлөгчийг томилох Улсын Их Хурлын тогтоолын төсөл гэсэн асуудлуудыг хэлэлцэнэ. Хэлэлцэх асуудалтай холбоотой саналтай Байнгын хорооны гишүүн байна уу? Алга байна. Хэлэлцэх асуудалдаа оръё. Алсын хараа, аль Байнгын хороо хороо вэ? Байгаль орчны байнгын хороогоор одоо давхар орж байгаа учраас хоёр дахь асуудалдаа оръё. Хоёр дахь асуудлаасаа эхлээд явъя. Чи аль нь хоёр дахь асуудалтай холилдчихсон байх юм. 
Нэг.Монгол Улсын Засгийн Газар Бүгд Найрамдах Франц Улсын Засгийн газрын хооронд байгуулах санхүүгийн хэлэлцээрийн төсөл.

Хэлэлцээрийн төслийн танилцуулгыг сангийн дэд сайд Булгантуяа сайд хийнэ. Булгантуяа сайд гурван номерын микрофон өгье.

Х.Булгантуяа: Эрхэм Байнгын хорооны дарга, гишүүд ээ,

Нийслэлийн нийтийн тээврийг хөгжүүлэх төслийг Бүгд Найрамдах Франц Улсын 60,7 сая еврогийн зээлийн хүрээнд хэрэгжүүлэхээр Францын талтай тохиролцоод байна. Төслийн хүрээнд дараах хоёр чиглэлээр шугам барьж ашиглалтад оруулахаар байгаа. Нэгдүгээрт Баянхошуу Ханын материалаар, хоёрдугаарт Долоонбуудал, Дарь-Эх сансрын тойруу гэсэн ийм чиглэлээр. Бүгд Найрамдах Франц Улсын Засгийн газрын зээлийн нөхцөл нь бол зээлийн хүү жилийн 0,0076 хувийн хүүтэй, зээлийн эргэн төлөлтийн хугацаа дөчин жил, зээлийн үндсэн төлбөрөөс чөлөөлөгдөх хугацаа нь арван хоёр жил, олон улсын аргачлалаар хөнгөлөлтийн түвшинд тооцоход 69,9 хувийн хөнгөлөлттэй.

Энэхүү нэн хөнгөлөлттэй зээлийн хүрээнд Монгол Улсын Засгийн Газар Болон Бүгд Найрамдах Франц Улсын Засгийн газар хоорондын санхүүгийн хэлэлцээр байгуулах хэлэлцээрт гарын үсэг зурах асуудлыг хэлэлцэн шийдвэрлэж өгнө үү.

Ж.Ганбаатар: Булгантуяа сайдад баярлалаа. Ажлын хэсгийг танилцуулъя. Булгантуяа Сангийн дэд сайд, Батхүү Хөгжлийн санхүүжилтийн газрын дарга Сангийн яамны, Мөнхдэлгэр Сангийн яамны Хөгжлийн санхүүжилтийн газрын мэргэжилтэн. Нийслэлийн засаг даргын орлогч Отгонсүх дарга байна. Нийслэлийн засаг даргын зам тээврийн асуудал хариуцсан төслийн удирдагч. Пүрэвжав Нийслэлийн Засаг Даргын Тамгын газрын хяналт зохицуулалтын хэлтсийн дарга гэсэн ийм ажлын хэсэг байна.

Танилцуулгатай холбоотой асуулт асуух Байнгын хорооны гишүүд байна уу? Дамба-Очир, Гарамжав гишүүн нэр орсон уу үгүй юу? Гарамжав гишүүнээр тасаллаа. Дамба-Очир гишүүний нэрийг асуултаа асууя Дамба-Очир гишүүн.

Д.Дамба-Очир: Гишүүдийнхээ энэ өглөөний амар амгаланг айлтгая. Зүгээр би энэ оршиж байгаа саналыг бол зарчмын үед дэмжиж байгаа. Ер нь бол Улаанбаатарт метро гээд л ярьдаг, дээгүүр давхидаг тэнгэрийн ямар зам ч билээ. Гээд л ярьж байгаа ярьсан янз янзын юм ярьж байгааг ингээд хараад байхад бол Улаанбаатар чинь одоо сүүлийн дөрвөн жил л ярилаа л даа. Засаг авснаасаа хойш дөрвөн жил яриад. Тэгээд нэг ч юм хийсэн юм алга л байна л даа. Тэгээд өнөөдөр бол тэр дүүжин гэдэг нь болохоор хамаагүй ойрхон сонсогдоод байгаа юм. Бага зардалтай гэж ярьж байгаа юм. Тэгээд дээрээсээ бол бас хамаагүй хурдан хийчих юм байна гэж бодож байгаа юм. Тэгэхээр энэ орж ирж байгаа Францын хөнгөлөлттэй зээлийг бол тэрэнд хэрэглэх гэж байгааг бол би зарчмын хувьд бол дэмжиж байгаа.

Гэхдээ энэ одоо хэзээ одоо энэ хэрэгжээд эхлэх юм. Одоо энэ дээр бичсэн байна л даа. Хаагуур, хаагуур явах уу энэ тэр гээд ерөөсөө энэ. Тэгээд энэ дотор нь бол бүх л зардлууд нь орж байгаа юм уу одоо. Тэгээд дээрээс нь энэ бол хэдий хугацаатай хэрэгжих юм бэ? Тэгээд энэ нэг энэ төслийнхөө талаар бол жоохон товчхон Сангийн яамнаас бас мэргэжлийн хүмүүсээс нь бол бас нэг ойлголт аваадахъя гэж бодож байгаа юм. Энэ зээлийн, энэ чинь өөрөө бол нэг жаран сая еврогийн зээл гэдэг бол их том зээл л дээ, их том ч мөнгө л дөө. Тэгээд яах вэ? Мэдээж Засгийн газар хоорондын хөнгөлөлттэй зээл учраас мэдээж бага хүүтэй, урт хугацааны аятайхан зээлүүдийн тоонд л нөхцөл нь орж байгаа л даа. Гэхдээ ерөөсөө төслийг нь бас хэдүүлээ хэдэн талаас нь сая бас ойлголт авч байж энэ тэр явуулбал бас зүгээр байна гэж хэлэх гээд байгаа юм. Яагаад гэвэл тийм.

Ж.Ганбаатар: Булгантуяа сайд хариулах уу, Отгонсүх дарга хариулах уу. Нэг номерын микрофон өгье. Товч хүү, хугацаа зардал.

Б.Отгонсүх: Та бүхнийхээ өдрийн мэндийг хүргэе. Дамба-Очир гишүүний асуултад хариулъя. Зээлийн хэмжээ бол нэн хөнгөлөлттэй зээлийн хүрээнд багтаж байгаа 60,7 сая еврогийн дөчин жилийн хугацаатай, хүү нь 0,0076 хувийн хүүтэй, үндсэн төлбөрөөс чөлөөлөгдөх нь арван хоёр жил, зээлийн зэрэглэл нь бол нэг хөнгөлөлттэй гэдгийг хэллээ. Зээлийг ашиглаж дуусах хугацаа нь бол хоёр мянга хорин гурван оны есдүгээр сарын нэгэнд бол хийж дуусгахаар ингээд төлөвлөгдсөн байж байгаа. Зургаан сарын арван таван гэхэд гэрээнд гарын үсэг зурчих юм бол төслийн нэгдүгээр чиглэлийн шугамыг бол оруулж ирээд хийхэд бол бэлэн байж байгаа. Инженер ТЭЗҮ-ийн асуудлууд бол бүрэн шийдэгдсэн гэдгийг танд хэлье.

Ж.Ганбаатар: Гарамжав гишүүн асуултаа асууя.

Ц.Гарамжав: Та бүхэндээ энэ өдрийн мэндийг хүргэе. Тэгэхээр энэ нийслэлийн энэ саяын гишүүний асуулттай адилхан байна л даа. Төсөл бол тодорхой байх хэрэгтэй. Ямар судалгаагаар одоо энэ зээлийг хэрэглэх гэж байна. Тэгэхээр яг энэ нийслэлд ямар төрлийн одоо нийтийн тээврийн хэрэгслийг сайжруулах зорилгоор жишээлбэл нэг дүүжин гүүр гээд нэг юм яригдаад байсан нь тэр мөн үү биш үү? Тэр тийм ээ дүүжин зам гээд. Тэгтэл одоо манайд зам тавьчих хялбар төсөл одоо зам эдийн засгийн судалгаанууд одоо энэ амьдралаас харж байхад зөндөө байна л даа. Жишээлбэл жижигхэн нарийхан авсаархан одоо төмөр зам байдаг юм. R.Bus гээд. Тэр бол ерөөсөө барууны орнуудын хамгийн хялбархан одоо тийм нийслэлийн тээврийг шийдсэн асуудал шүү дээ. 
Нарийнхан тийм амархан төмөр замыг бүх зам дээгүүрээ голынхоо голдирлуудын хажуугаар одоо сул талбайнууддаа ч тавьчих боломжтой. Ер нь энэ тийм дүүжин зам мам гэдэг ойлголтыг бол бид нар нэг их сайн ойлгохгүй байна л даа. Саяын усан оргилуур шиг юм болох вий. Ийм сонин ард иргэдийнхээ саналын эсрэг юм гаргаад байдаг. Тэгээд энэ дээр жаран сая доллар гэж ярьсан уу, жаран сая доллар. Энэ бол тийм бага мөнгө биш, тийм евро шүү жаран сая евро гэдэг чинь асар том мөнгө. Тэгээд ингээд дураараа зээл авдаг, хэнээс асууж ямар судалгаагаар, ямар үндэслэлээр одоо тавих гэж байгаа тухайн, тухайн дүүргийнхээ ард иргэдтэй ядахдаа зөвлөж байдаг. Ийм одоо ийм судалгааны үнэн бодит юман дээр үндэслэсэн одоо төслүүдийг хэрэгжүүлж баймаар байна. 
Түүнээс хэн нэгэн ганц нэг даргын сонирхлоор, хэн нэгэн хүний шахаагаар ийм төслүүдийг хэрэгжүүлж байх шаардлагагүй гэж үзэж байна. Энэ ямар судалгаагаар ямар шаардлагаар за нийслэлийн тээврийг мэдээж хүртээмжтэй болгох үндэслэл дээр энийг хийж байгааг ойлгож байна. Тэгэхдээ бид нарт хамгийн хямдхан, хамгийн чанартай, хамгийн энгийнээр тээврийнхээ хэрэгслийг сайжруулах хэрэгтэй байгаа. Энийг яг та нар сонгож чадсан уу, харьцуулж үзсэн үү? Энэ олон дэлхий даяар хөгжчихсөн тээврийн хэрэгслүүдийн зөндөө олон сонголт байна. Монголд тийм Монголд одоо энэ түгжрэлийг шийдчих өчнөөн боломжууд харагдаад байдаг. Тэгтэл явж, явж байгаад л энийг шийдэх нэрийдлээр маш өндөр зээл аваад л их хэмжээний зээл аваад л өрөө нэмээд л дараа нь нэг их үр ашиггүй юм болчхоод л тэр нь нэг ганц жилийн дараагаар. Ингээд л өөрчлөгдөж байдаг. Ингэж улсын төсвийг үрэн таран хийхгүйгээр ямар судалгаа хийсэн, ямар баталгаатайгаар энэ жаран сая долларыг ер нь авах гэж байгаа юм. Эдийн засгийн үр ашиг нь үнэхээр батлагдчихсан юм уу гэдгийг асууя.

Ж.Ганбаатар: Гарамжав гишүүний асуултад хэн хариулах вэ? За нэг нь номерын микрофон. Булгантуяа дарга Батхүү дарга хоёр бас хариулна шүү.

Б.Отгонсүх: Гарамжав гишүүний асуултад хариулъя. Нийслэлийн нийтийн тээвэрт одоогоор автобус л үйлчилгээнд явуулж явдаг. Жилдээ бол зургаа өдөртөө бол зургаан зуугаас зургаан зуун тавин мянган зорчигч зорчдог. Үүнээс болж бол түгжрэлийн асуудал нэлээн үүсдэг гэж одоо бид нар судалж үзсэн байж байгаа. Тийм учраас бол цаашдаа нийтийн тээврийг бол олон төрөлт нийтийн тээврийн хувилбар луу бол шилжүүлэх нь зүйтэй юм аа гэдэг ийм зүйл дээр бол тогтсон байж байгаа. Нийслэлийн иргэдийн хурал болон Нийслэлийн засаг даргын тамгын газар.
Тийм учраас та Гарамжав гишүүн ч гэсэн дээ өөрөө Сонгинохайрхан дүүргээс бол сонгогдсон. Бид бүхний энэ Улаанбаатар хотын газар зүйн байрлалын хувьд бол дөрвөн уулын дунд амьдардаг. Баянхошуу, Дарь-Эх, Чингэлтэй хайрхан гэх мэтчилэнгийн энэ хотын төв рүү ороход хүндрэлтэй байдаг уулан дээр амьдардаг иргэдээ бол бид бүхэн нийтийн тээврийг нь бол агаарын дүүжин замын тээврээр бол шийдье гэдэг ийм шийдэлд хүрсэн байж байгаа. Дэлхийн улс орнуудад бол нийтийн тээврийн сүлжээнд бол энэ агаарын дүүжин тээврийг бол сүүлийн арван таван жилд бол түлхүү хэрэглэж ашиглаж ирсэн байж байгаа. Франц, Англи, Орос манайхтай хөрш Турк, Солонгос, Тайвань гэх мэтчилэнгийн улс орнуудад бол агаарын дүүжин замыг бол ашиглаж байгаа.

Давуу талууд нь бол байгаа юм. Улаанбаатар хот сүүлийн үед бол барилгажилтын нягтрал ихэссэнтэй холбогдуулаад бол барьж байгуулах өртөг бага, хугацаа богино, газар чөлөөлөлт багатай агаарын орон зайд баригдана, ашиглалтын зардал бага гэх мэтчилэнгээр. Ингээд нийтийн тээвэрт бол ашиглахад бүрэн боломжтой тээврийн хэрэгсэл гэж ингэж тооцсон байж байгаа. Сүүлийн арван жилд Монгол Улсын цаг агаарын нөхцөл байдлыг судалж Францын эрдэмтэд болон Монгол Улсын эрдэмтэд хамтраад боломжтой юм байна гэдэг ийм шийдэлд хүрсэн байж байгаа.

Ж.Ганбаатар: Гарамжав гишүүн тодруулъя нэг минут.

Ц.Гарамжав: Ер нь одоо энэ уулан дээр өндөрлөг газарт амьдарч байгаа иргэд маань нийтийн тээврийн хэрэгслээр гачигдаж байгааг ойлгож байгаа. Тэгэхдээ яах вэ тэр асуултыг бас юу харьцуулалт чинь ямар юм бэ? Жишээлбэл одоо бусад энэ нийтийн тээврийн хэрэгслүүд уулан дээр хүрчих олон л хэрэгсэл байна л даа. Тэр нэг R.Bus бус ч гэх шиг хямдхан маш хямдхан тэр төмөр зам нарийн төмөр замын арга байдаг юм байна лээ. Хялбархан тавьчих. Тэрнээс одоо хэр харьцуулалт хийсэн юм. Ганцхан одоо энэ дүүжин зам дээр судалгаа хийгээд гаргасан юм уу? Ер нь бол дүүжин зам бол сайн хөгжсөн улс орон зөндөө байна лээ. Вьетнам дээр бид нар очиж үзсэн. Тэр уул хооронд бүр одоо өндөрлөг улс оронд хийсэн. Манайх бол тийм айхтар өндөрлөг уулстай улс биш л дээ. Одоо энэ зүгээр л дэнж газрууд дээр байрлачихсан гэр хороолол байгаа.

Тэгэхээр энэ судалгааг техник эдийн засгийн үндэслэлийг яаж харьцуулж хийсэн юм бэ? Ямар үр дүнтэй ямар хөрөнгө оруулалттай ялгаа байснаас энийг сонгосон юм бэ гэж асууж байна. Ер нь хэрэгжүүлэх гэж байгаа төслүүдийн үр ашиг болоод хөрөнгө оруулалтыг мэдээж хэрэг дээд зэргээр хэмнэлттэй байж байж бид нар жаахан хэд …/минут дуусав/

Ж.Ганбаатар: Нэг номерын микрофон нэг минут хариулъя.

Б.Отгонсүх: Ашиглалтын зардал нь бол бага. Нийтийн тээврийн хүнд бүтэц болох метро болон трамвайнаас бол зардал нь таваас найм дахин бага гэсэн ийм тооцоо гарсан байж байгаа.

Ж.Ганбаатар: Ашиглалтын зардал гэсэн шүү дээ. Тэрэн дээр хариулах за юу байна уу? Үг хэлэх танилцуулгатай холбоотой үг хэлэх гишүүд байна уу? Болд гишүүн, Ундармаа гишүүнээр тасаллаа. Болд гишүүн үг хэлье.

Л.Болд: Сүүлийн үед Улсын Их Хурал дээр бол Монгол Улс Францын харилцаанд бол маш эерэг нөлөө үзүүлэхээр Франц улсын хөрөнгө оруулалттай хэд хэдэн төслүүд одоо оруулж батлуулж байгаа. Үүнийг бол миний хувьд бол маш зөв. Франц бол манай гурав дахь хөршийн хувьд бол бид нар өнөөдөр Монгол Францын харилцаатай холбоотой, харилцааг дэмжих эдийн засаг хөрөнгө оруулалтын харилцааг дэмжих ийм томоохон төслүүдийг болбол дэмжих ёстой юм. Тэгэхээр энэ орж ирж байгаа төслийг бол дэмжиж байна. 
Цаашдаа хэрэгжилтэд нь анхаарч үнэхээр үр ашигтай одоо хугацаандаа хэрэгжиж үр дүнгээ өгөх энэ талаас нь бол миний хувьд бол зөв зүйтэй гэж үзэж байна. Тэд Монгол Францын парламентын бүлгийг бол бас ахалж ажиллаж байгаа. Тэгээд бүлгийн гишүүд бид бол бас энэ төслүүдтэй холбоотой мэдээллүүдийг авч, тэр онцгой байдлын чиглэлээр их чухал төслүүд хэрэгжиж байгаа одоо. Ингээд энэ төсөл өнөөдөр орж ирж байгаа нь одоо бас олон жил нэлээд тийм хоцрогдонгуй одоо хугацаа алдсан ийм нөхцөлтэй байсан Монгол Францын харилцаанд бол маш чухал ийм төсөл болно гэж бодож байна. Тийм учраас дэмжиж байна.

Ж.Ганбаатар: Болд гишүүнд баярлалаа. Ундармаа гишүүн үг хэлье.

Б.Ундармаа: Баярлалаа. Улаанбаатар хотод бол нийтийн тээвэр гэдэг зүйл маань бол яг амин сүнс амин чухал асуудал. Тэгээд яг одоо байгаа нөхцөл дээрээ энэ автобуснууд маань хүрэлцээ бага байна гэж. Ялангуяа манай Сонгинохайрхан дүүргийн Толгойт бүсийнхэн маань энэ асуудлыг маш их тавьж байгаа. Энэ дээр бол бас Нийслэл Улаанбаатар хотыг бол бас ажил их хийж байгаа гэж бодож байна. Гэхдээ энэ дээр яг захын гэр хорооллын иргэддээ хүрсэн энэ асуудал дээр бол бас илүү түлхүү анхаараач. Сангийн яамтайгаа бас ярьж, хэлж өөрсдийгөө бас ойлгуулж хийхгүй бол та бүгдийн маань хийж байгаа ажил зарим нэг маань бол бас үр дүн багатай болчих гээд байна.

Хоёрдугаарт нь өнөөдөр орж байгаа энэ асуудал дээр бол бас дэмжиж байна. Гэхдээ Гарамжав гишүүний хэлж байгаа ашиглалтын зардал гэдэг бол үеийн үед ямар ч одоо үйлчилгээ, байгууллага, байгууламж дээр бол бас их чухал байдаг юм. Тэгээд энийгээ бас анхааралдаа авч, ялангуяа тооцоололдоо судалгаандаа сайн тусгаарай. Тэгээд дэмжиж байгаагаа илэрхийлье.

Ж.Ганбаатар: Ундармаа гишүүнд баярлалаа. Одоо санал хураалт явуулъя. Гишүүддээ анхааралтай байгаарай. Монгол Улсын Засгийн Газар Бүгд Найрамдах Франц Улсын Засгийн газар хооронд байгуулах санхүүгийн хэлэлцээрийн төслийг дэмжих нь зүйтэй гэсэн томьёоллоор санал хураалт явуулъя, санал хураалт. Санал 60 хувийн саналаар дэмжигдлээ. Байнгын хорооны санал, дүгнэлтийг Аюулгүй байдал, гадаад бодлогын байнгын хороонд Улсын Их Хурлын гишүүнд Аюурсайхан танилцуулна. Гарамжав гишүүний саналыг дэмжсэнд тооцож хураалгаарай. Тэгээд 70 хувь болсон гэдгийг хэлье. Баярлалаа ажлын хэсгийнхэнд баярлалаа. Алсын хараа Хүнс хөдөө аж ахуй байгаль орчны яаман дээр дуусаагүй байна. Харин хэлчихсэн шүү дээ. Аюурсайхан. Монголбанкаа явуулчихъя тэгье. Тийм алсын хараа өөр Байнгын хороон дээр дуусаагүй байна. За. Тэгэхлээр гурав дахь асуудал руугаа оръё.

Хоёр.Монголбанкны Тэргүүн дэд ерөнхийлөгчийг чөлөөлөх асуудлыг хэлэлцэнэ.

Монголбанкны ерөнхийлөгч Лхагвасүрэн танилцуулга хийхийг урья. Гурван номерын микрофон. 
Б.Лхагвасүрэн: Улсын Их Хурлын Эдийн засгийн байнгын хорооны дарга, Улсын Их Хурлын эрхэм гишүүд ээ,

Монголбанкны Тэргүүн дэд ерөнхийлөгч Эрдэнэбилэг өөр ажилд шилжих болж байгаатай холбогдуулаад л Төв банкны тухай хуулийн хорин зургаадугаар зүйлийн зургаагийн гуравт заасны дагуу үүрэгт ажлаасаа чөлөөлж өгнө үү гэсэн ийм өргөдөл өгсөн байгаа. Тэгээд энэ өргөдлийг танилцуулж байна. Тэгээд энэ шийдэж өгнө үү гэж Монголбанкны ерөнхийлөгчийн зүгээс хүсэж байна.

Ж.Ганбаатар: Тэргүүн дэд ерөнхийлөгчийг чөлөөлөх асуудалтай холбоотой асуулттай гишүүн байна уу? Алга байна. Үг хэлэх гишүүн байна уу? Алга байна. Төв банкны тухай хуулийн хорин зургаадугаар зүйлийн зургаа дахь хэсгийн гурав дахь хэсэг, Улсын Их Хурлын чуулганы дэгийн тухай хуулийн дөчин тавдугаар зүйлийн дөчин тавын нэг дэх хэсгийн дагуу О.Эрдэнэбилэгийг Монголбанкны Тэргүүн дэд ерөнхийлөгчийн албанаас чөлөөлөхийг дэмжье гэсэн томьёоллоор санал хураалт явуулъя. Санал хураалт. Санал 60 хувиар дэмжигдлээ. Гарамжав гишүүний саналыг дэмжсэн тооцоод санал 70 хувиар дэмжигдлээ. Дөрөвдүгээр асуудалдаа оръё.

Гурав.Монголбанкны Тэргүүн дэд ерөнхийлөгчийг томилуулах асуудлыг хэлэлцэнэ.

Дэд ерөнхийлөгчийг томилуулах асуудлаар Монголбанкны ерөнхийлөгч Лхагвасүрэн танилцуулах хийнэ. Гурван номерын микрофоныг өгье.

Б.Лхагвасүрэн: Эдийн засгийн байнгын хорооны дарга, эрхэм гишүүд ээ, 
Монголбанкны Тэргүүн дэд ерөнхийлөгчөөр Ганбямба овогтой Дөлгөөнийг томилуулахаар энэ саналыг танилцуулж байна. Төв банк Монголбанкны тухай хуулийн хорин зургаадугаар зүйлийн хорин зургаагийн хоёр дахь заалтыг үндэслэн Монголбанкны Тэргүүн дэд ерөнхийлөгчөөр Ганбямбын Дөлгөөнийг томилуулах саналыг өргөн мэдүүлж байна.

Дөлгөөн нь мянга есөн зуун наян найман онд Улаанбаатар хотод төрсөн. Хоёр мянга дөрвөөс хоёр мянга найман онд Монгол Улсын Их Сургуулийн Олон улсын харилцааны сургуулийг олон улсын эдийн засагч бакалавр мэргэжлээр, хоёр мянга арван гурваас арван таван онд Люксембургийн их сургуульд банк санхүүгийн мастерын зэргээр хамгаалж төгссөн байна. За Дөлгөөн хоёр мянга зургаагаас хоёр мянга долоон онд Жонон даатгал хязгаарлагдмал хариуцлагатай компанид менежер, хоёр мянга наймаас хоёр мянга арван онд Монголбанкны Бүртгэлийн хэлтэст нягтлан бодогч, хоёр мянга арваас хоёр мянга арван гурван онд Монголбанкны Хяналт шалгалтын газарт хянан шалгагч, хоёр мянга арван дөрвөөс арван таван онд Люксембургийн вант улсын компанид дадлагажигч ажилтан, хоёр мянга арван таваас хоёр мянга арван зургаан онд Монголбанкны Хяналт шалгалтын газарт ахлах хянан шалгагч, хоёр мянга арван зургаагаас хоёр мянга арван найман онд Монгол Улсын Хөгжлийн банкны дэд захирал бөгөөд эрсдэлийн үнэлгээ удирдлагын газрын захирал. Тэгээд хоёр мянга арван найман оноос Төрийн банкны гүйцэтгэх захирлаар тус тус ажиллаж байсан. 
Тэгээд Монголбанкны Тэргүүн дэд ерөнхийлөгчөөр дөлгөөнийг томилуулах саналыг өргөн мэдүүлэхдээ түүний эдийн засаг, банк санхүү, удирдлагын мэдлэг, мэргэжлийн ур чадвар, мэргэжлийн ёс зүй, ажлын дадлага туршлагыг харгалзан үзсэн болно. Тэгээд саналыг хэлэлцэн шийдвэрлэж өгөхийг хүсье.

Ж.Ганбаатар: Монголбанкны Ерөнхийлөгчийн танилцуулга болон нэр дэвшигчээс асуух асуулттай Байнгын хорооны гишүүд нэрсээ өгөхийг хүсье. Асуулт алга байна. Содбаатар, санал дээр би таныг оруулчихъя. Содбаатар дарга асуултаа асууя.

Я.Содбаатар: Энэ бол бас их чухал албан тушаал. Монголбанкин дээр сүүлийн жилүүдэд парламентын түвшинд олон хуулиуд бас орж ирж банкны шинэчлэлийг бид нар хийж байгаа юм. Банкны багц хуулиуд орж ирж батлагдсан одоо удахгүй бол сая манай Баттөмөр гишүүнээр ахлуулсан ажлын хэсгээс банканд хийх томоохон шинэчлэлийн ажлуудыг бас бид нар оруулж ирж явж байна. Тухайлбал нэг банканд нэг хуулийн этгээдийн одоо эзэмших хувийн хязгаарыг бас тогтоож байгаа. Зээлийн хүүг бууруулах стратегийн баримт бичгийг Монголбанк баталсан. Одоо хэрэгжүүлж байна. Энэ бүхний эцэст бол манайд бас энэ Монголбанкны систем өөрөө зөв олон улсын жишигт нийцсэн. Ялангуяа хэрэглэгчид иргэдэд одоо их хүртээмжтэй зөв болох чиглэл рүү өөрчлөлт гарах байх  гэж бодож байгаа. Тэгээд энэ бүгдийг хийх одоо голлож оролцох ийм албан тушаалын хүн бол Тэргүүн дэд ерөнхийлөгч. 
Тэгээд би Дөлгөөнийг бол бас энэ дээр зөв боловсон хүчнийг бол сонгож оруулж ирж байна гэж харж байгаа. Төгссөнөөс хойш энэ салбарт олон жил бас ажиллаж байна. Сүүлийн үед одоо Төрийн банкны захирал, Хөгжлийн банкин дээр бас ажиллаж энэ салбартаа удирдах албан тушаал хийж, хэр одоо өсөж байгаагаа бас харуулж байгаа ийм боловсон хүчин. Тэгэхээр амаргүй одоо үед бас би Монголбанкны бас гол албан тушаал дээр очиж байна. Тийм учраас энэ мөнгөний бодлого батлахдаа ч бид нар оруулсан сая ч одоо бас ажлын хэсэг гарч тусгайлан одоо ажиллаж байгаа энэ банкны шинэчлэлийг хийх чиглэл рүү бас оройлж манлайлж оролцохыг бас хүсье.

Үнэхээр энэ банкны салбар бол өөрөө эмзэг бас мэргэжлийн ур чадвар шаарддаг бас улс төрөөс хараат бус ажиллах ийм зайлшгүй шаардлагатай ийм салбар. Тэгээд энэ салбар дээр мэргэжлийн салбарын за энэ чиглэл дээрээ одоо бас сайн ажиллаж байгаа ийм залуучуудаа дотроос нь гаргаж ирж байгаад бас талархалтай хандаж байна. Тийм учраас Дөлгөөнийгөө энэ Тэргүүн дэд ерөнхийлөгчөөр дэвшиж байгаа явдалд дэмжинэ гэдгээ бас илэрхийлье. Амжилт хүсье.

Ж.Ганбаатар: Үг хэллээ. Асуулт асууж дууслаа. Санал хэлэх гишүүд байна уу. Ундармаа гишүүнээр тасаллаа Ундармаа гишүүн микрофоныг өгье.

Б.Ундармаа: Байнгын хорооныхоо гишүүдэд өдрийн мэнд хүргэе. Тэгээд өнөөдөр банк гэдэг бол үнэхээр хамгийн чухал одоо улсын маань объект гээд. Ингээд санхүүгийн зуучийн үүргийг бол бас гүйцэтгэдэг. Гэтэл энэ дээр өнөөдөр маань яг мэргэжлийн мэргэшсэн хүн очиж байгаад нь бол бас их талархаж дэмжиж байгаагаа бас илэрхийлье. Тэгээд бид нар бол сая бол бас манай Содбаатар гишүүн маань хэлж байна. Эдийн засгийн байнгын хороо маань энэ дөрвөн жилд бол банк санхүүгийн байгууллагынхаа хууль дүрмийг бол тасралтгүйгээр одоо сайжруулж шинэчилсэн найруулгыг нь хийж ирсэн. Гэтэл энэ хууль дүрмээ бол одоо түрүү түрүүчийн Монголбанкны удирдлага маань бол хэрэгжүүлээгүй. Дандаа одоо улс төрийн өнцгөөс өөр байдлаар мөн албан тушаалаа хадгалах байдлаар наймаалцаж ирсэн ийм байр суурьтай байсан. 
Тэгээд энэ дээр нь бол одоо Монголбанкны Тэргүүн дэд ерөнхийлөгч гэдэг маань бол Засгийн газар улс эх орон тэгээд дээр нь бол одоо бас салбарынхаа энэ тэр дундаа банкныхаа санхүүгийн зуучийнхаа одоо үүрэг байдлыг бол маш тодорхойлж, валютын ханш ард иргэдийнхээ энэ зээлийн хүүгийн бодлого дээр бол маш анхааралтай хандуулж энийг яаж буулгаж болох вэ гэсэн гишүүдийн саналыг бодит байдлаар хэрэгжүүлээсэй гэдгийг бол хэлж байна. 
Өнөөдөр зээлийн хүү бууж болох уу, болохгүй юу гэдэг асуултад бол янз бүрийн хариултууд байдаг. Тэгвэл болно. Энэ бол болно яаж ямар арга механизмаар буулгах вэ гэдэг энэ мэргэжлийн мэргэшсэн залуу маань зоригтойгоор шийдэмгий хийнэ гэдэгт бол би итгэлтэй байна. Төв банк ямар бодлого барьж байна. Яг л түүгээр өнөөдөр арилжааны банкнууд явж байгаа. Тийм учраас энэ дээр бол шийдэмгий олон улсын стандарт практикт байдаг тэр арга механизм тэр дундаа ямар ч арга барил дээр нэг хоёрдугаар гэсэн гаргалгаа гуравдугаар гэсэн гаргалгаанууд байдаг аль нь илүү үр дүнтэй байх вэ? Юу бол юу юунд нь эцсийн үр дүнд зээлийн хүүг буулгаж чадах вэ гэсэн тэр одоо зүйлүүд дээр бас ажиллаасай гэсэн ийм хүсэлтэй байна. Тэгээд ажилд нь амжилт хүсье.

Ж.Ганбаатар: Ундармаа гишүүнд баярлалаа. Баттөмөр гишүүн санал хэлье.

Б.Баттөмөр: Залуучуудыг бол дэмжиж ажилд ажил сургаж дэмжих нь зүйтэй гэдэгтэй санал нэг байгаа юм. Залуу хүмүүст бол эрч хүч байдаг боловч бас дадлага туршлага гээд янз бүрийн юм байгаа. Тэргүүн дэд ерөнхийлөгчөөр ажиллах хугацаандаа бол нэлээн дадлага туршлагыг олж авах байх гэсэн ийм зүйлийг бол бодож байна. Дөлгөөнийг бол дэмжиж байна. Банкны системд одоо бас сайн ажиллаж байгаа. Төрийн банкийг бас гайгүй сайн удирдчихсан гэж ингэж боддог. Очиж байгаа ажилд бол банкны системд бол маш их ажил байгаа. Лхагвасүрэн ерөнхийлөгчийн хувьд бол бас ажилд очоод удаагүй байгаа. Гэхдээ банкны системийн одоо хүн учраас хийх ажил бол маш их байгаа шүү дээ. Монголын эдийн засгийн үндсэндээ ерэн дөрөв, таван хувь нь банкан дээр тогтож байгаа юм. 
Монголын эдийн засгийн ерэн дөрөв тав орчим хувь нь эдийн засаг дээр. Энэ бол зах зээлийнхээ зам жам ёсоор бол нэг гучин хувь нь тэр хөрөнгийн зах банкны бус салбар дээр, үлдэж байгаа хувь нь бол банкин дээр тогтох ёстой юм. Гэтэл бол арван найман онд нэг арван гурван хувь болж хөрөнгийн эзлэх хэмжээ бол арван гурван хувь болоод, арван есөн оны төгсгөлд дахиад хөрөнгийн эзлэх хөрөнгийн захын эзлэх хэмжээ бол дахиад нэг зургаан хувь орчим болоод ингээд буурчхаж байгаа юм л даа. Тэгэхээр бол Монголд бол Монголын эдийн засаг тэр чигээрээ банкин дээр суурилсан эдийн засаг болчихсон. Тэгэхээр энэ харьцааг одоо тэр зах зээлийнх нь ном журамд оруулах чиглэлд бид нар маш их хийх ажил байгаа юм л даа. Энэ банкнуудыг ингээд яг бүтцийнх нь хувьд аваад үзэхээр бол системийн дөрвөн банк бол дөрвүүлээ хх компанийн хэлбэрээр байгуулагдчихсан.

Нэгээс хоёр эзэнтэй. Монголын эдийн засаг ерөөсөө нэг гурван хүний нуруун дээр явж байгаа шүү дээ. Тэгээд энэ бол нэгдүгээрт нэг их сайн үзүүлэлт юм шиг боловч нөгөө талдаа бол маш их эмзэг. Тэр эздээс нь шалтгаалахгүйгээр асуудал гарвал яах вэ? Тийм учраас бол энэ дээр бол маш их зүйлийг санаачилж хийх ийм шаардлага бол үүссэн байгаа. Монголын энэ банкнууд бол бүгд хувьцаат компанийн хэлбэрээр ажиллах хэрэгтэй. Нэг хүн болон тэрний хамааралтай этгээдийн эзлэх хувийг бол хуулиар маш нарийн дээд хязгаарыг нь тогтоож байх шаардлагатай. Хөрөнгийн биржид бүртгэлтэй байх ёстой. Хувьцаагаа худалддаг байх хэрэгтэй. Ингэж байж өөрийн хөрөнгөө нэмэгдүүлдэг, нэг хоёр хүн өөрийнхөө хөрөнгөөр нэг тавин сая төгрөгөөр банк байгуулчихдаг. Маш их хэмжээний хадгаламжийг өндөр хүүтэй авдаг. Өндөр хүүтэй авсан хадгаламж маань бол одоо тэр зээл гэдэг бүтээгдэхүүнийг их өндөр болгож байгаа байхгүй юу одоо. 
Ингээд банкны дундаж хүүг ингээд аваад үзэхээр арван зургаа аравны гурав гэсэн одоо дундаж дүн байгаа юм л даа. Яах вэ Лхагвасүрэн ерөнхийлөгч арван тав аравны гурав гэж нэг тоо хамгийн сүүлд хэлсэн банкны дундаж хүү. Гэтэл бол тэр хадгаламжийн өртөг маань бол өөрөө арав аравны найман хувийг нь эзэлж байгаа шүү дээ. Ингэхээр чинь одоо цаана нь үлдэж байгаа нэг тав гаран тав жоохон гарантай хувь нь тэр банкны үйл ажиллагааны зардал ашиг гээд ингээд явж байгаа.

Тэгэхээр энэ тогтолцоо маань өөрөө буруу учраас ингэж яваад байна шүү дээ. Тийм учраас бол банкнууд цаашдаа хадгаламжийг уралдаж авдаг биш. Тодорхой одоо зах зээлийнх нь нөхцөлд тохирсон тэр ханшаар нь авч хадгалдаг ийм зүйлийг л одоо бодох шаардлагатай. Өөрийн хөрөнгийг нь нэмэгдүүлэх ийм шаардлага бол зайлшгүй үүссэн байгаа юм. Энийг одоо Дөлгөөн одоо анхаарч ажиллах ёстой.
Монголын эдийн засаг бол банкин дээр тогтож байгаа. Энийг бол байнга одоо анхаарч ажиллах энэ эрх зүйн шинэчлэлүүд одоо ингээд хийгдэнэ. Энд одоо идэвхтэй оролцож залуу хүн сайн ажиллахыг хүсье.

Ж.Ганбаатар: Баттөмөр гишүүнд баярлалаа. Дамба-Очир гишүүн санал хэлье. 

Д.Дамба-Очир: Би нэг хоёр зүйл хэлье гэсэн. Нэгдүгээрт Монголбанкны ерөнхийлөгч сууж байна. Лхагвасүрэн жоохон шийдвэр гаргахдаа их удаан байх шиг байна. Чи бол Монголбанкинд бол олон жил ажиллаж байгаа. Банкны мэргэжлийн хүн зоригтой, зоригтой шийдвэр гаргаад явахгүй бол онцгой үед бол онцгой байдлаар л ажиллахгүй бол байдал амаргүй байна. Гадуур бол эдийн засгийн байдал одоо маш хүндэрч байна гэдгийг би ч чамд анхааруулж хэл гэсэн юм. 
Лхагвасүрэн чиний гараас ирж байсан юмнууд гарахгүй удаан байна. Жоохон дорвитойхон шиг, зоригтойнхон шийдвэрүүдийг гаргаад яв. Тэр одоо өөр бусад алт хоёр хөтөлбөр л гэсэн янз янзын яригдаж байгаа зүйлүүдийг ингээд хийгээд яваач. Юуны өмнө зээлийн хүүгийн талаар гишүүн болгон л одоо ингээд ороод ирэхээр ярьчих юм. Арилжааны томоохон банкнуудын удирдлагуудыг хүлээж аваад би Эдийн засгийн байнгын хорооны дарга байхад Лхагвасүрэн чи бид хоёр хоёулаа сууж байгаад доллар дээр хүү буулгаж болж л байсан тийм талууд бий шүү дээ. Хадгаламжийн зээлийг хадгаламжийн хүүг. Төгрөг дээр ч гэсэн бас тэгэх талын юмнуудыг бас давхар давхар бодох л ёстой байх.

Энэ бол ерөөсөө хүмүүсийн хоорондын харилцааны л асуудал. Өөрсдөө та нар хүсэл байгаа байх юм бол арилжааны банкны удирдлагуудыг томоохон банкнуудын удирдлагууд авчирч байгаад тохиролцоод явах боломжууд нь дандаа байгаа гэдгийг би бас хэлэх гэсэн юм. Тэгэхгүй бол ганцхан эдийн засаг сайжрахаас нааш энэ зээлийн хүүгийн хүү буухгүй энэ тэр гэсэн ийм ярианууд одоо болих хэрэгтэй шүү гэж хэл гэж байгаа юм. Захиргааны ч асуудлууд бий. Аль алиных нь эдийн засгийн асуудлууд байгаа байх бас.

Хоёрт нь өнөөдөр Дөлгөөн Монголбанкны Тэргүүн дэд ерөнхийлөгчөөр томилогдож байна. Чамд бас баяр хүргэж байна. Дөлгөөний бол банкны хүн банкны сайхан сайхан залуучууд ажил дээр очиж байна. За тэгэхээр бол тэгээд зоригтой маш их ажил төрлүүдээ хийгээд явах хэрэгтэй. Юуны өмнө Монголбанк юун дээр Улсын Их Хурал дээр хоёр хууль байгаа. Санхүүгийн хэрэглэгчийг хамгаалах хууль гээд ирэх долоо хоногт болж өгвөл бас Улсын Их Хуралд нэгдүгээр хэлэлцүүлгийг нь анхны хэлэлцүүлгийг нь хийчихмээр байгаа юм. Тэгээд тэгэхгүй бол энэ одоо хаврын чуулганд бол амжихгүй байж магадгүй шүү гэж.

Хоёрдугаарт нь аягүй чухал хууль бий. Валютын зохицуулалтын хуулийг одоо хүртэл одоо ингээд л өргөн барьчхаад л ингээд суугаад байх юм. Энийгээ нэг талдаа шийдэхгүй бол энэ чинь валютыг зохицуулах аягүй чухал чухал заалтууд тэнд чинь яваад байгаа. Дур дураараа явдаг хар захыг чинь цэгцэлж байгаа энэ чинь. Тэгээд улс гэж байгаа бол мөнгөний бодлого гэж байгаа бол энийгээ цэгцлээд явах хэрэгтэй. Энэ зүйлүүд дээр бас анхаараарай гэж би хэлэх гэж байна. Ялангуяа бол арилжааны банкныхан дээр бол их сайн хяналт тавьж энэ тэрийг тэд нарыг дэмжиж явах нь зүйтэй юм болов уу гэсэн би бодолтой байж байна аа. Тэгээд та хоёрт бол Дөлгөөнд бол ажилд нь амжилт хүсэж байна. Та дэмжиж байна гэж хэлэх гэсэн юм. Баярлалаа.

Ж.Ганбаатар: Баярлалаа Гарамжав гишүүн санал хэлье. Гарамжав гишүүний микрофоныг өгье.

Ц.Гарамжав: Өнөөдөр ингээд Монголбанкинд нэг шинэ албан тушаалтан нэмэгдэж байна. Тэгэхээр албан тушаал бол шинэ хариуцлага шинэ үүрэг л дээ. Тэгэхээр урьд өмнө нь хийж байсан хүний ажлыг илүү сайжруулж илүү хариуцлагатай хийх ёстой. Одоо бид нар Монголбанкин дээр зөндөө их асуудал яриад. Тэгээд өнөөдөр бас хэрэгжилтийг нь олж харахгүй л байна л даа. Монголбанкин дээр.

Тэгэхээр албан тушаал авч байгаа залуу хүний хувьд энэ хэрэгжилтүүдэд анхаарч бас захирлуудаа бас тодорхой хэмжээгээр одоо манлайлж ажиллах шаардлагатай байна. Бид нар хүн томилоод л байдаг зүгээр нэг нэг албан тушаалаас нөгөө албан тушаал руу нэг танилаас нөгөө танил руугаа тавих гэж байгаа асуудал ерөөсөө биш. Ажил сайжруулах гэж томилогддог баймаар байна. Тэгэхээр таныг одоо илүү мэдлэгтэй, илүү чадвартай илүү, зохион байгуулах илүү одоо энэ шийдвэрлэгдэхгүй байгаа асуудлуудыг шийдвэрлэхэд оролцсон байх гэж бодож дэмжиж байгаа. 

Монголбанкны нэг чухал асуудал бол валютын нөөцөө нэмэгдүүлэх асуудал байгаа. Валютын нөөц нэмэгдэж байж бид нарын валютын ханш буурч энэ мөнгөний бодлого чинь сайжрах ёстой. Энэтэй энэ алтны олборлолт бол шууд холбогдолтой байна л даа. Тэгэхээр энэ алт алт хөтөлбөрийг одоо хэрэгжүүлнэ гэж Засгийн газар ярьж байх шиг байна. Тэгвэл энийг нэгдүгээрт мэргэжлийн бөгөөд хариуцлагатай явуулах хэрэгтэй. Алт хөтөлбөрөө. Тэгээд ард иргэдийн амьдралаа сайжруулах гэж одоо хийж байгаа тэр бичил уурхайнуудыг журамтай, цэгцтэй бас татвараа төлдөг тийм одоо сэтгэл нь одоо амар байлгах тийм зохицуулалтад бас оруулах талаар Монголбанк ажиллах ёстой. 
Ер нь алт тушаалтын наян хувь нь одоо энэ жижиг дунд бичил уурхайнуудаас орж байгаа гэсэн мэдээлэл байгаа. Тэгээд томоохон энэ алт одоо олборлож байгаа Оюутолгой мэтийн компаниудаас орж байгаа алтны хэмжээг яаж одоо Монголбанк мэдэж хянаж хяналтаа тавьж ажиллаж байна. Ямар лабораториор одоо агуулга сорьцын авч байна. Манай Монгол тал Монголчууд энэ одоо Оюутолгойн жишээлбэл алт зэсийн агуулга хэр хэмжээн дээр өдөр тутмын одоо хяналтаа авч чадаж байна уу үгүй юу? Бид нарын хамгийн том алтны орд бол Оюутолгой байна шүү дээ. Өнөөдөр Монголд одоо үр дүнгээ өгөх. Тэгээд энэ коронагийн үед бүх дэлхий даяар хамгийн одоо үнэтэй байгаа юм бол алт байна. Одоо үнэ нь өсөж байна. Цаашдаа энэ алтны ханш бол хоёр мянга одоо хоёр мянга таван зуу хүрэх ийм прогноз дэлхий дээр гарчхаад байдаг. 
Тэгэхээр бид нар энэ алт олборлолтын салбарыг нэгдүгээрт хариуцлагатай болоод мэргэжлийн байлгах дээр нь одоо Монголбанк Засгийн газартайгаа энэ валютын ханшийг нэмэгдүүлэхэд гол алт юм чинь энийгээ одоо аягүй зөв зохистой хөгжүүлэх дээр нь анхаарах ёстой байна. Дээр нь хоёр мянгад одоо би удаа дараа л яриад байгаа хоёр мянган оны хувьд одоо хориод жилийн өмнө юм л даа. Монголбанк энэ алт валютын энэ одоо олон улсын үнийн өсөлтийн арилжаа хийж байсан. Тэгээд ингээд тэр материалыг судлаад байхад Монголбанк одоо зөндөө ашиг олчхоод гуч гаруй сая долларын ашиг олчхоод үүссэн алдагдлаа буруу бичилт хийсэн юм шиг харагдаад байна. Буруу бичээд аж ахуйн нэгжүүд дээр тавьчихсан. Аж ахуйн нэгжүүд дээр ингээд тавьчхаад тэрийгээ шүүх болгоод олон жил ингээд нэхэмжлэхгүй яваад байдаг. Тэр нь одоо яах вэ? Ямар ч одоо учиртай тэгсэн юм. 
Тэгээд ингэж төр аж ахуйн нэгжүүдээ одоо нэг ёсоор хэлмэгдүүлсэн ийм үйл ажиллагаагаа эргэж нэг хараач та нар. Тэгээд бичиг баримт нь байж байна. Энэ дээр бүх фактууд нь байж байгаа. Олон улсад одоо энийг чинь гаргах юм бол саарал байтугай хар руу орчихоор юм гарч ирж байна. Та нарын материал энийгээ анхаарч эргэж үзээч. Төр байж байж аж ахуйн нэгжүүдээ дарамтлуулаад. Тэгээд нэг хоёр гуравхан сая долларын асуудлаар ингээд чирээд л. Ингээд л валютын ханшийн алдагдалд оруулаад л. Ингээд өртэй юм шиг харагдуулаад байгаа юм. 
Энэ ямар ч өр биш байна лээ шүү нөхдүүдээ. Зөвхөн Монголбанкны дотоод үйл ажиллагаа билээ. Ерөөсөө хариуцлагагүй үйл ажиллагаанаас болоод аж ахуйн нэгжүүд дээр алдангиа тавьчихсан юм байна лээ шүү дээ. Би урьд нь ерөөсөө мэддэггүй байсан. Сая одоо зуу гаруй хуудас материал авч шалгаж үзэж байж энийг чинь мэдлээ. Тэгэхээр иймэрхүү дотоод зохион байгуулалтын олон жил ингээд л бичилт болгоод л олон жил хүмүүсийн нэр хүндэд халдаад л яваад байдаг энэ асуудлаа дотроо нэг зохицуулаач. Монголбанк энэ дээр хохироод байх юм байхгүй байна. 
Монголбанк ашгийг нь олж олчхоод аж ахуйн нэгжүүдийг хохироогоод байдаг. Энэ асуудлыг зогсоогоорой. Энэ дээр их одоо хоорондоо ингэж шүүх хэл ам болж яваад яах вэ дээ. Энэ чинь төр өөрөө зохицуулах ёстой юмаа зохицуулаад хариуцлагаа хүлээх шаардлагатай юм байна лээ шүү. Энийг нэг анхаараарай.

Ж.Ганбаатар: Баярлалаа. Санал хэлж дууслаа. Дараах томьёоллоор санал хураалт явуулъя. Төв банкны тухай хуулийн хорин зургаадугаар зүйлийн хоёр дахь хэсэг, Улсын Их Хурлын чуулганы хуралдааны дэгийн тухай хуулийн дөчин тавдугаар зүйлийн дөчин тавын нэг, дөчин тавын зургаа дахь хэсэгт заасны дагуу Монголбанкны Тэргүүн дэд ерөнхийлөгчөөр Ганбямбын Дөлгөөнийг томилуулах талаарх Монголбанк ерөнхийлөгчийн саналыг дэмжье гэсэн томьёоллоор санал хураалт явуулъя. Санал хураалт. 72.7 хувиар санал дэмжигдлээ. Дараагийн асуудалдаа оръё. Дөлгөөнд амжилт хүсье. Тавдугаар асуудалдаа оръё.

Дөрөв.Монголбанкны дэд ерөнхийлөгчийг томилуулах асуудлыг хэлэлцэж эхэлнэ.

Нэр дэвшүүлэх талаарх Монголбанкны Ерөнхийлөгч Лхагвасүрэн танилцуулга хийнэ. Лхагвасүрэн даргын микрофоныг өгье. Гурван номерын микрофон.

Б.Лхагвасүрэн: Эдийн засгийн байнгын хорооны дарга, Улсын Их Хурлын эрхэм гишүүд ээ,

Монгол банкны дэд ерөнхийлөгчөөр томилуулах саналыг өргөн мэдүүлэхээр танилцуулж байна. Төв банк Монголбанкны тухай хуулийн хорин зургаадугаар зүйлийн хорин зургаагийн хоёр дахь заалтыг үндэслэн Монголбанкны дэд ерөнхийлөгчөөр Ганболдын Энхтайваныг томилуулах саналыг өргөн мэдүүлж байна. Энхтайван нь мянга есөн зуун наян хоёр онд Төв аймгийн Зуунмод хотод төрсөн. Хоёр мянга хоёроос хоёр мянга долоон онд Америкийн Нэгдсэн Улсын Арканзасын их сургуулийг бизнесийн удирдлагын бакалавр, хоёр мянга арван хоёроос арван гурван онд Их Британийн Оксфордын их сургуулийг бизнесийн удирдлагын мастер, Лондонгийн эдийн засаг улс төрийн шинжлэх ухааны сургуулийн сургуулийг эрх зүйн магистр зэрэг хамгаалж төгссөн байна. 
Энхтайван хоёр мянга долоогоос хоёр мянга арван нэгэн онд Санхүүгийн зохицуулах хороонд мэргэжилтэн, ахлах мэргэжилтэн, хянан шалгагч, хоёр мянга арван нэгээс хоёр мянга арван хоёр онд Гадаад харилцааны яаманд сайдын туслах, эдийн засгийн хамтын ажиллагаа гадаад худалдааны газарт атташе, хоёр мянга арван гурваас арван таван онд Америкийн банканд шинжээч, хоёр мянга арван таваас хоёр мянга арван найман онд Хөдөө аж ахуйн давхар даатгал хувьцаат компанийн гүйцэтгэх захирал, хоёр мянга арван найман оноос Үндэсний давхар даатгалын хувьцаат компанийн гүйцэтгэх захирлаар тус тус ажиллаж байсан байна.

Монголбанкны дэд ерөнхийлөгчөөр Энхтайваныг томилуулах саналыг өргөн мэдүүлэхдээ түүний эдийн засаг банк санхүү удирдлагын мэдлэг мэргэжлийн ур чадвар мэргэжлийн ёс зүй ажлын туршлага дадлагыг харгалзан үзсэн болно. Саналыг хэлэлцэн шийдвэрлэж өгөхийг хүсэж байна.

Ж.Ганбаатар: Баярлалаа. Монголбанкны Ерөнхийлөгчийн танилцуулга болоод нэр дэвшигчээс асуух асуулттай Байнгын хорооны гишүүд нэрсээ өгөхийг хүсье. Алга байна. Санал хэлэх гишүүд байна уу? Алга байна. Содбаатарт даргын микрофоныг өгье. Дэмжиж үг хэлэх.

Я.Содбаатар:  Би түрүүний өндөр бас хэлсэн ер нь бол манай Монголбанкны салбар ер нь Монголын банкны салбарт бол их томоохон шинэчлэл явж байгаа. Хэд хэдэн томоохон хуулиуд гарсан одоо энэ хуулиудыг хэрэгжүүлэх бид нар үндсэндээ энэ арван зургаагаас хорин оны парламент бол банкны салбарын эрх зүйн шинэчлэлийг бол цогцоор нь үндсэндээ хийж байгаа. Банканд хандах хадгаламжийн асуудал банкны холбогдох хуулиуд олон одоо хууль тогтоомжууд бол энэ чиглэлээр гарсан. Одоо ч гэсэн хэд хэдэн хуулийн төслүүд бас Засгийн газраас санал авахаар хүргүүлчихсэн байж байгаа. 
Ялангуяа энэ зээлийн хүү бууруулах, банкны эзэмшлийн хувь хэмжээг зохистой болгох банк нь өөрөө эдийн засгаа дэмждэг, хэрэглэгчдээ дэмждэг банк нь өөрийгөө эргээд хэрэглэгчид эдийн засагтаа үр өгөөжтэй байдаг энэ одоо чиглэл рүү бол энэ шинэчлэлийн гол чиглэл явж байгаа юм. Зээлийн хүүгийн бууруулах стратегийн баримт бичгийг Монголбанк баталсан. Арван зургаан онтой харьцуулбал зээлийн хүүгийн жигнэсэн дундаж бол бууж байгаа. Гэхдээ энэ мөнгө хүүлэлттэй холбоотой арилжааны банкнуудыг цөөхөн хэдэн гэр бүлүүд эзэмшдэг. Энийгээ дагаад банкны хадгаламж эзэмшигчдийн мөнгөөр бизнес, улс төрийн үйл ажиллагаанд оролцдог. Зээлийн хүү өндөр байгаа гээд олон асуудлуудаар бол манай ард иргэдээс их шүүмжлэл ханддаг.

Тэгэхээр энийг бид нар яг бодит ажил хэрэг болгож хэрэгжүүлэх үндсэн одоо үүрэгтэй хүмүүс бол банкны ерөнхийлөгч нар. Удирдаж байгаа хүмүүс. Энхтайван бол бас гадаад сургууль томоохон сургууль соёл төгссөн. Сүүлийн жилүүдэд энэ үндэсний давхар даатгалын компанийг бас шинэ компанийг хөл дээр нь босгож Монголын банк санхүүгийн салбарт бол бас одоо мэргэшиж байгаа ийм залуу боловсон хүчин. Амаргүй ажил дээр очиж байгаа. Тэгэхээр энэ одоо Лхагвасүрэн захиралтайгаа, Дөлгөөнөө захиралтайгаа нийлээд нэг баг болж энэ амаргүй шинэчлэлийг та хэд манлайлж хийх ёстой. Олон хажуугаас чинь хөндлөнгийн шахалт дарамт эдийн засаг улс төрийн бүлэглэлийн янз бүрийн зүйл орж ирнэ.

Гэхдээ энийг хийж байж Монголын эдийн засаг, Монголын ард иргэдийн амьдралд энэ бизнес эрхлэгч аж ахуйн нэгжүүд дээр очих ачааллыг бид нар бууруулна. Тэгэхээр Их Хурлын парламентын түвшинд бол ялангуяа энэ парламентын түвшинд бол бид нар банкны зээлийн хүүг бууруулах, банкны шинэчлэлийг хийх томоохон ажлуудын эхлэлийг тавьсан. Тэгэхээр энэ чиглэлд бас идэвхтэй зоригтой бас ажиллаарай гэж хүсье. Тэгээд Энхтайванд бас амжилт хүсэж байна.

Ж.Ганбаатар: Содбаатар танд баярлалаа. Санал хураалт явуулъя. Байнгын хорооны гишүүд Төв банкны тухай хуулийн хорин зургаадугаар зүйлийн хоёр дахь хэсэг, Улсын Их Хурлын чуулганы дэгийн тухай хуулийн дөчин тавдугаар зүйлийн дөчин тавын нэг, дөчин тавын зургаа дахь хэсэгт заасны дагуу Монголбанкны дэд ерөнхийлөгчөөр Ганболдын Энхтайваныг томилуулах талаарх Монголбанкны Ерөнхийлөгчийн саналыг дэмжье гэсэн томьёоллоор санал хураалт явуулъя. Санал хураалт. Алсын хараа орно шүү дээ Содбаатар дарга одоо. 63,6 хувиар санал дэмжигдлээ. Энхтайванд амжилт хүсье, сайн ажиллаарай. Монголбанкны даргад баярлалаа. Дараагийн асуудалдаа оръё.

Тав.““Алсын хараа-2050” Монгол Улсын урт хугацааны хөгжлийн үзэл баримтлалыг батлах тухай” Улсын Их Хурлын тогтоолын анхны хэлэлцүүлгийг хийнэ.

Ажлын хэсгийг урьж байна. Ажлын хэсгийг шууд танилцуулчих уу? Ажлын хэсэг танилцуулъя. Оюун-Эрдэнэ Монгол Улсын сайд, Засгийн газрын Хэрэг эрхлэх газрын дарга, ажлын хэсгийн ахлагч, Сумъяабазар Уул, уурхай Хүнд үйлдвэрлэлийн сайд, Улаан Хүнс, хөдөө аж ахуйн хөнгөн үйлдвэрлэлийн сайд, Баярмагнай Засгийн газрын Хэрэг эрхлэх газрын дэд дарга, арга зүйн нэгтгэл ажлын хэсгийн дарга, Батболд Зам тээврийн яамны Төрийн нарийн бичгийн дарга, Г.Энхтайван Эрчим хүчний бодлогын төлөвлөлтийн газрын дарга, Магнайсүрэн Барилга, хот байгуулалтын яамны Төрийн нарийн бичгийн дарга, Батхүрэл Сангийн яамны Эдийн засгийн бодлогын газрын дарга, Батнасан Монгол Улсын Их Сургуулийн Бизнесийн сургуулийн профессор, Батнайрамдал Засгийн газрын Хэрэг эрхлэх газрын ахлах зөвлөх, Ган-Очир Монголбанкны ерөнхий эдийн засагч, зарим хүмүүс өөр аль танхимд билээ. Байгаа байх. Тэр босчихсон байх шиг байна. Зарим хүмүүс. Нөгөө тамхиных нь сууж бай, сууж байж болно. За харж байна. Харж байна. Мөнхболд Үндэсний хөгжлийн газрын Хөгжлийн бодлого төлөвлөлтийн газрын дарга, Эрдэнэбаяр Үндэсний хөгжлийн газрын Салбарын хөгжлийн бодлогын зохицуулалтын газрын дарга, Тогтох Үндэсний хөгжлийн газрын арга зүйн зөвлөлийн гишүүн, доктор, Дарханчулуун Хот байгуулалт хөгжлийн төсөл хөтөлбөр хөрөнгө оруулалтын асуудал хариуцсан ахлах мэргэжилтэн, Булган Байгаль орчны яамны жуулчлалын яамны Ногоон хөгжлийн бодлогын төлөвлөлтийн газрын дарга, Зохихсүрэн Засгийн газрын Хэрэг эрхлэх газрын ажилтан, судлаач гэсэн ийм бүрэлдэхүүнтэй байна.

Төслийн талаарх ажлын хэсгийн хэсгээс асуух асуулттай гишүүд байна уу? Намайг оруулчхаарай. Би асуулт асууна бас. Гарамжав гишүүн асуулт асууя.

Ц.Гарамжав: Сайн байцгаана уу, Алсын хараа-2050 хөгжлийн стратеги энэ бичиг баримттай танилцаж хэлэлцэж байна. Тэгэхээр хөгжлийн баримт бичиг дотор улс эр эх орны эдийн засгийг хоёр мянга гуч, хоёр мянга тавь онуудад хэрхэн одоо эдийн засгийн үзүүлэлтийг сайжруулах вэ? Бодитойгоор хэрхэн одоо төлөвлөлт хийж хөгжүүлэх үү гэдэг одоо үзүүлэлтүүдийг тооцоолж бодож нарийн судалж гаргасан юм шиг байна. Дотоодын нийт бүтээгдэхүүн гэхэд л одоо хоёр мянга гучин онд гучин хоёр аравны нэгэн тэрбум болох юм байна. Хоёр мянга тавин онд далан долоон тэрбум болно гэж тооцоолсон байна л даа. За нэг хүнд ноогдох одоо дотоодын нийт бүтээгдэхүүний хэмжээ ч одоо өсөж ирэх юм байна.

Ядуурлын хэмжээг одоо хоёр мянга тавин онд ямар байхаар төсөөлсөн юм. Гучин онд ямар байхаар туссан ажилсан юм. Өнөөдөр бол нэг хорин есөн хувьтай байгаа ядуурлын хэмжээ, хорин долоон хувьтай. Тэгэхээр энийг яаж бууруулах гэж байна гэдэг асуудлууд. Энэ том, том төслүүдээ хэрэгжүүлэх талаар нэлээн одоо мэдээж хэрэг ажлын байр бий болгож байж, аж үйлдвэр хөгжиж байж л бид нар хөгжилд хүрнэ. Тэгэхээр энэ томоохон төслүүдийг олон хэмжээгээр төсөвлөсөн байгаа. Уул уурхайн чиглэлээр есөн төсөл байна. Хүнд үйлдвэрийн чиглэлээр долоон төслүүд байна. Хөдөө аж ахуйн чиглэлээс одоо одоо олон төсөл. Ингээд эдийн засаг маань солонгорно гэсэн зорилтууд бол ер нь бол зөв зүйтэй.

Бид нарын зорьдог л ганц чиглэлүүд байгаа юм. Тэгэхээр одоо энэ төслүүдийг хэрэгжүүлэх арга механизм их чухал л даа. Эдийн засгийг одоо хэрхэн яаж хөгжүүлэх вэ? Өөрөө илбийн юм шиг ингээд хөгжөөд явчихгүй л дээ биеэрээ бие даагаад. Тэгэхээр мэдээж хэрэг хэрэгжүүлэх механизм доороосоо эхлээд ямар арга аргачиллаа шатлалтай явагдах юм бэ? Өнөөдөр жишээлбэл хөрөнгө оруулалтын орчин гэхэд л бүр ерөөсөө 0 байгаа шүү дээ. Арван гурван онд бид нар Хөрөнгө оруулалтын хуулиа гаргасан. Маш сайхан хууль болсон гээд л ярьдаг юм. Тэгтэл нөгөө хөрөнгө оруулалтынхаа хууль дээр татварынхаа хуулиар НӨАТ-ынхаа хуулиар гаалийнхаа хуулиар тээг тавьчихсан. Ямар ч аж үйлдвэр хөгжих боломж байхгүй. Таван зуун сая төгрөгөөс таван зуун тэрбум төгрөгөөс дээш хөрөнгө оруулсан аж ахуйн нэгжүүдийг гаалийн тоног төхөөрөмж нь гаалийн татвар, НӨАТ-ын татвараас чөлөөлөөд одоо сайхан үйлдвэр бариад өгөөч гээд Хөрөнгө оруулалтын хууль дээр заачихсан чөлөөлнө гээд заачихсан.

Яг нөгөө үйлдвэрээ бариад эхлэхээр нь хаана ч чөлөөлдөггүй. Тэгээд өрөнд оруулаад нөгөө эздийг нь бүр дарамтад оруулаад. Ингээд бараг хааш нь ч явуулах гээд байгаа үйлдвэрээ дампууруулах хэмжээнд аваачиж байгаа. Энэ маягаар байх юм бол энэ цаашдаа ямар ч төсөл хөтөлбөр хөгжил явахгүй. Энэ дөрвөн жилд аж үйлдвэрээ дэмжих бодлого аль ч газар явуулсангүй Уул уурхайн яам ч тэр, Засгийн газар энэ дээр ер нь энэ бусад энэ хөрөнгө оруулалтын хууль зөрчигдөөд байгаа эрх зүйн орчин нь зөрчигдөөд байгаа энэ одоо манай суурь үйлдвэрийг хөгжүүлж байгаа аж ахуйн нэгжүүд маш хүнд байгаа. Валютын ханшийн алдагдлыг төлүүлж байгаа, Хөрөнгө оруулалтынхаа хуулийг хэрэгжүүлэхгүй байгаа. Гааль НӨАТ-ын татварын дарамтад оруулж одоо хэлмэгдүүлж байгаа.

Тэгэхээр ийм бодлого байх юм бол бид нар яаж энэ хөгжлөө хэрэгжүүлэх юм. Наад захынхаа юмыг хийж чадахгүй хөрөнгө оруулалтынхаа хуулийг дэмжиж чадахгүй гадаадынхаа байг л даа. Дотоодынхоо хөрөнгө оруулагчдыг дэмжиж чадахгүй байна шүү дээ. Тэгээд яаж энэ хөгжлийн том, том бодлого гаргаад цаашдаа яах юм. Энийг энгийнээс нь авхуулаад энэ том зорилтоо бид нар энгийнээс нь авхуулж шийдүүлж байж хэрэгжүүлэх ёстой юм. Тэгээд энийг одоо цаашдаа анхаараад анхаарч энэ механизмаа ямар одоо механизмаар энэ хөгжлийг авчрах ийм төлөвлөлтүүд байгаа одоо үйл ажиллагааны хэрэгжүүлэлтийн төлөвлөлтүүд юу юм бэ гэж би асуумаар байна. За энэ дээр хариулт авъя.

Ж.Ганбаатар: Хэдэнд номерын микрофон хариулах вэ? Микрофоноо хэл, хэн хариулах уу, өөрөө юу? 2 номерын микрофон өгье. 

Т.Дорж: Профессор Дорж гэж хүн байна. Тэгэхээр сая ер нь төлөвлөлт бол төр засгийн ой санамжид бол энэ алс хэтийн төлөвлөлтийг боловсруулах энэ асуудал бол чухал ач холбогдолтой. Тэгэхээр төлөвлөгөө зохиох нэг асуудал. Дараа нь бол түүнийгээ биелэлтийг зохион байгуулах, биелэлтийн хяналт тавих төлөвлөгөөгөө бол ингэж дахин одоо бас засаж хуульчлах ийм асуудлууд бол байнга гарна. Тэгэхээр бол яах вэ гэхээр ер нь алс хэцэд бол ийм боломж байна гэдгийг бол үндсэндээ бид тооцож гаргасан. Тэгээд ер нь төрийн зохицуулалт зах зээл гэдэг бол хоорондоо салшгүй холбоотой. Би түрүүн бас нэг хэлж байсан л даа. Жишээ нь ус ингээд урасгах юм бол яах вэ гэвэл өөрийнхөө шуудууг ус өөрөө олоод явчихдаг. Хэрэв ус гадагшаа зад тавих юм бол тэнд нь далан босгох ёстой. Энэ бол яадаг вэ гэвэл төрийн зохицуулалт зах зээлийн эдийн засаг болбол яах вэ гэвэл өөрөө ингээд далд гар явчихдаг.

Хажууд нь одоо сөрөг нөлөөллүүд бол гардаг. Ядуурал бас бусад. Энэ бол яах вэ гэхээр төрөөс зохицуулах гол үүрэг байх ёстой. Ингэж бол. Ийм учраас бол энийг хоорондын бол бид төрийн оролцоо бол аль болох бага байх юм бол за зах зээл маань илүү сайн хөгжих болов уу гэсэн ийм төсөөлөлтэй байгаа юм. Тэгэхээр ядуурал Монголд бол шийдэх асуудал нэг гол асуудал бол ядуурлын асуудал. Хүн амын гучин хувь нь бол ядуу байгаа. Тэгэхээр бол бид цаашдаа ядууралгүй яаж явах вэ гэж. Энэний гол асуудал бол юу байна вэ гэвэл ажлын байрыг бий болгох ёстой. Сая та хэллээ ажлын байрыг бий болгох гээд юу хэрэгтэй вэ гэвэл ер нь хөрөнгө оруулалт байх ёстой. Монголд бол хуримтлалгүй эдийн засаг. 
Ийм учраас бол энэ гуч гаруй миллиард долларынхоо өрийг бол дараад цаашдаа яаж энэ хуримтлалтай эдийн засаг руу яаж шилжих вэ? Энийг бол цаг хугацааны хувьд бол нарийн тооцоог хийсэн би. Нарийн тооцоог хийсэн байгаа. Ингээд аваад үзэхэд бол яах вэ гэвэл тавин онд нэг гурван хувийн ажилгүйдэл байж болох гэсэн ийм тооцоо бол байгаа. Энэ бол гучин жилийн цаана гучин жилийн цаанаас суудаг юм. Шинжлэх ухаан болгон шал ондоо болчихжээ. Одоо жишээлбэл бид махны үйлдвэрлэл бол малаараа биш. Гахайны мах, тахианы махыг бол эд эсээр нь одоо үйлдвэрлэдэг энэ технологи бий болчихлоо. Магадгүй үхрийн ч байдаг юм уу одоо хөдөө аж ахуйн энэ үйлдвэрлэлийн бүх бүтээгдэхүүнийг бас шинжлэх ухааны аргаар бол бүгдийг нь бүтээх ийм сайхан бололцоо бий болж байна. Ийм учраас бол яах вэ гэвэл тавин онд гэхэд бол шинжлэх ухааны чиглэл ямар байх вэ? Үүндээ зохицуулж бид цаашаа яаж явах вэ гэдэг энэ чиглэлийг бол яах вэ гэвэл аль болох судалгааны үндсэн дээр, энэ баримт бичигтээ тусгахыг гол болгосон юм. 

Тэгэхээр бид болбол объектын хөгжил субъект хоорондоо уялдаж байдаг. Тэгэхээр бол тавин онд бол энэ эдийн засгийн хөгжлийн түвшин бол бас ондоо болж очно. Энэ бол тухайн түвшинд яах вэ гэвэл шаардагдах тийм эрх зүйн орчин аяндаа одоо тухайн үед бол гараад явах ёстой. Эрх зүйн орчин бол яах вэ гэвэл мөнхийн юм биш. Энэ бол тухайн нөхцөл байдалтайгаа уялдаж түүнийгээ зохицуулах механизм болж болох болов уу гэж би бодож байна. Тийм учраас тавин оны эрх зүйг одоо бол зохицуулалтын эрх зүйг одоо тодорхойлох боломжгүй.

Ж.Ганбаатар: Гарамжав гишүүн нэг минут тодруулъя.

Ц.Гарамжав: Тэгэхээр тавин оны хууль эрх зүйн орчныг одоо ярих мэдээж хэрэг эрсдэлтэй. Зүгээр өнөөдөр бид нар өнөөдрөөсөө эхэлж явж байж л тавин онд очно. Өнөөдрийн манай энэ эдийн засгийн зохицуулалт хөрөнгө оруулалтын нөхцөл хүнд байгаа юм. Хөрөнгө оруулалтын хууль хэрэгжихгүй аж ахуйн нэгжүүд дотоод гадаад аль нь ч одоо нэг үйлдвэр барья гэхээр ямар ч дэмжлэггүй байгаад байгаа юм. Зөвхөн төр өнөөдөр үйлдвэр барьж чадаж байна. Жишээлбэл улсын нефть боловсруулах үйлдвэр бол сайн хэрэг манайд баригдаж байгаа. Нефть боловсруулах үйлдвэрийн одоо бүх зүйл ногоон гэрлээр одоо хилээр чөлөөлөгдөөд ингээд орж ирдэг. Ширээ сандал барилгын материал бүх юм нь. Мэдээж тоног төхөөрөмж нь чөлөөлөгдөж орж ирнэ.

Бид нар нефть боловсруулах үйлдвэртэй болоход баяртай байна. Энэ хэрэгжүүлэх алхмуудыг та нар маань бас төлөвлөж байж төлөвлөлт чинь зөв болох ёстой байх. Хууль эрх зүйн орчин байхгүй юмыг төлөвлөөд яах юм бэ? Хөрөнгө оруулалтын хууль байхгүй юман дээр хэчнээн үйлдвэр барина гээд төлөвлөөд яах юм. Тэгэхээр энэ дээр чинь төрийн хөрөнгө оруулалтаа бол чөлөөлөгдөөд байдаг. Хувийн хэвшлийнхний санаа санаачилгаар ард иргэдийн санаачилсан одоо хөрөнгө оруулалт бол…/минут дуусав/

Ж.Ганбаатар: Оюун-Эрдэнэ сайдын микрофон өгье. Оюун-Эрдэнэ сайд. Та өөрөө тааллаараа хариулъя.

Л.Оюун-Эрдэнэ: Гарамжав гишүүний асуултад хариулъя. Энэ нөгөө нөхцөл байдлын анализ гээд ийм нэг том ажлын хэсэг гараад ажилласан юм. Тэрэн дээр яг Гарамжав гишүүний хөнддөг асуудлууд гарч ирсэн. Монгол Улс хэлсэн амандаа хүрдэггүй гадна дотнын хөрөнгө оруулалт оруулагчдад худлаа ярьдаг. Гэрээ контрактаар хүлээсэн үүргээ биелүүлдэггүй гээд. Тэгээд энэ гадна талд үүсэж байгаа болон энэ дотор талд үүсэж байгаа асуудлын яг шалтгаант холбоо нь юу байна вэ гэдэг ийм судалгаа хийсэн. Энэ дээр бас олон улсын байгууллагууд ч гэсэн манайд саналаа ирүүлсэн юм. Энэ бол тогтворгүй байгаа засаглалтай холбоотой гэдэг ийм дүгнэлт гардаг юм байна. Яагаад гэхлээр манай улсын хувьд ард түмнээс сонгогддог Ерөнхийлөгчтэй байдаг, далан зургаан парламентын гишүүнтэй учраас нэг гишүүн дээр ноогдох товчлуурын жин маш өндөр байдаг. 
Тэгээд ерөнхийдөө хоёр том сонгуультай учраас төр засаг ямар нэгэн байдлаар одоо одоо эхлүүлсэн ажлаа шууд дуусгах ийм боломж өнгөрсөн гучин жил дотор байсангүй гэж үздэг юм байна. Тийм учраас энэ урт хугацааны зорилт дэвшүүлсэн юмнууд дээр бид нар дандаа алдсан. Хүний хөгжлийн асуудал дээр бид нар алдсан, тогтвортой эдийн засгийн бодлого дээр бид нар алдсан, хөгжлийн том концепцууд суурь бодлогын түвшин дээр бид нарын хувьд алдаа гарсан. Үе үеийн Засгийн газар гарч ирээд нүдэнд баригдах гарт тэмтрэгдэх ийм зүйлийг хийх гэж хэт хичээснээсээ болж хэт материаллаг зүйл рүү бас хандсан ийм бодлоготойгоор Монгол Улс өнгөрсөн гучин жил явж ирсэн байна гэдэг ийм дүгнэлт гарч байгаа юм.
Тэгэхлээр энэ эдийн засаг, нийгэм засаглал гэдэг бол өөрөө харилцан шүтэлцээтэй ийм уялдаа холбоотой зүйл юм. Энэ гурвын дунд одоо үндэсний аюулгүй байдал байгаль орчин нэг нь үндэсний нэгдмэл үнэт зүйл гэдэг гурван зүйл байж байж хүний хөгжил тэр дундаж давхаргаа дэмжих бодлого явах юм байна гэдэг ийм концепт загварчлалыг үндсэндээ одоо энэ одоо гол амин сүнс болгож хийсэн. Тэгэхлээр засаглалын түвшинд сая бид нар Үндсэн хуулийн нэмэлт, өөрчлөлт болсон. Бид нарын хувьд итгэж байгаа тэр нь юу вэ гэхээр тогтвортой засаглал бүрдэх болов уу. Энэ хүрээнд Монгол Улсын Ерөнхийлөгч нэг удаа зургаан жилээр гэдэг нь дөрвөн жилийн парламентаас бүрэн эрхийн хувьд зөрж байгаа. Зарим одоо бараг азтай гэж хэлж болох Ерөнхий сайдын хувьд Ерөнхийлөгчийн сонгуульгүй дөрвөн жилийн хугацаанд засаглах ийм боломж үүсэж байгаа юм. 
Ер нь зүгээр цаашдаа алсдаа бид нарын хувьд эсвэл нэг талдаа парламентын засаглалтай болж одоо Герман болон Японтой адилхан засаглал төлөвших эсвэл нөгөө талдаа одоо засаглалынхаа хэлбэрийг нэг талдаа гаргаж шийдэх ийм зүйл рүү явахгүй бол ямар ч бодлого дэвшүүлсэн Засгийн газар өөрөө залгамж чанаргүй байна гэдэг ийм зүйл байгаа. Тэгэхлээр засаглалын бодлогын түвшинд төр засаг тогтвортой бодлогоо хэрэгжүүлэх ийм чиглэлийг гаргаж ирж байгаа юм. За энэ удаагийн хувьд урт хугацааны хөгжлийн бодлого тогтвортой байна гэж Улсын Их Хурлын тогтоол болоод түүнийг хэрэгжүүлэх одоо яамных нь бүтцээс давхар орж ирж байгаа юм. Нэг үгээр хэлбэл шадар сайдаар толгойлсон хөгжлийн бодлого тодорхойлдог яамтай байна тэр нь Сангийн яам, Хууль зүйн яамтай адилхан аливаа бодлого урт хугацааны бодлогод нийцэхгүй бол түүн дээр одоо дэмжсэн санал өгөхгүй байх ийм боломжит эрх зүйн орчин орж ирж байгаагаараа бас онцлог байх болов уу. 


Тэгэхлээр энэ тогтвортой бодлого гэдэг зүйл цаашдаа хангагдаж байж яг таны хувьд нөгөө батлагдсан хууль өөрөө хэрэгждэг механизм руу. Хэн нэгэн ерөнхий сайд өөрийнхөө үзэмжээр ханддаггүй тэр систем рүү явж төлөвших ийм зүйл засаглалын хэлбэр дээр нь тусгагдсан байгаа юм гэдгийг нэмж хариулах нь зүйтэй байх гэж бодож байна. 
Ж.Ганбаатар: Баттөмөр гишүүн асуултаа асууя. 

Б.Баттөмөр: Энэ хөгжлийн бодлогын бичиг баримт бол сүүлийн гучин жилийнхээ үйл ажиллагаа ажилдаа дүгнэлт өгөөд, ирэх гучин жилийнхээ зорилгыг хөгжлийн урт хугацааны үзэл баримтлал хэлбэрээр оруулж ирж байгааг бол бид дэмжиж бичээд байгаа юм. За энд бол яах вэ дээ ер нь бол Монголчууд энэ гучин жилийн хугацаанд үнэхээр одоо алдаа оролт аль аль нь байсан. Алдаа маш их байсан. За энэ хөгжлийн бичиг баримтад бол үндэсний нэгдмэл зүйл, хүний хөгжилтэй холбоотой асуудал, амьдралын одоо баталгааг дээшлүүлэх дундаж давхаргыг одоо бодлогоор дэмнэх, эдийн засгийг нь тэргүүлэх одоо чиглэлүүд ухаалаг санхүүгийн зах зээл, бүс нутгийн ажиллагаа, гадаад, дотоод зах зээлд өсөх өрсөлдөх чадвартай Монгол брэндүүдийг бий болгох, үндэсний баялгийн санг олох гээд маш олон ийм зорилтуудыг бол дэвшүүлсэн байгаа юм. Тэгээд ногоон хөгжил, аюулгүй нийгэм, бүсчилсэн үзэл, нийслэл хотоо хөгжүүлэх дагуул хотыг хөгжүүлэх гээд олон зорилтуудыг хамруулсан л даа. 
Монгол улс хөдөө аж ахуйн орон. Монгол улсын эдийн засгийн бүтцэд хөдөө аж ахуйн эзлэх хувийн жин сүүлийн нэг арван хоёр гурван жилд гурав дахин буурчихсан байгаа. Гэтэл бол сүүлийн бас нэг арваад жилд эдийн засгийн бүтцэд уул уурхайн өсөлт нь бас бас одоо дахин шахуу ингээд хорин найм орчим байснаа гучин ес бараг дөчөөд хувь болоод өсчихсөн. Уул уурхай түүн дотроос баяжуулаагүй түүхий эдээс хамааралтай манай эдийн засгийн одоо өсөлт бол тогтвортой байж чадахгүй байгаад байна л даа. Сүүлийн хориод жилийн эдийн засгийн үзүүлэлтүүдийг аваад үзэхээр нэг гурваас дөрвөн жилийн одоо цикл дээрээ нэг өсөлт яваад л нэг бууралт явдаг. Ийм л мөчлөг бол тохиолдоод байгаа юм л даа. Тэгээд эдийн засгийн өсөлтийг юу бий болгож байна гэхээр уул уурхайн салбар бий олгодог.

Тэнд нөгөө капиталын багтаамж гэдэг юм их бага байдаг. Тэр хэмжээгээрээ бол нөгөө ажлын байр одоо бий болгох, хүртээмжтэй өсөлт бий болохгүй. Өсөлтөөс бий болсон тэр орлого нь болбол юу вэ гэхээр шатахуун, эрчим хүч, машин тоног төхөөрөмж гээд буцаад импортод явчихдаг. Монгол тийм. Монголд энэ гадаадын хөрөнгө оруулалт гэдэг юм бол маш бага. Тэр нь одоо Монголд ашиггүй. Тэгээд тэдний бүтээгдэхүүний экспортын орлого нь Монголд орж ирдэггүй. Яг одоо өнөөдөр дөрвөн мянган доллар нөгөө Дэлхийн банкны атласын аргаар тооцсон үзүүлэлт бол дөрвөн мянга гэж байгаа юм. Тэгтэл яг одоо Монголд орж ирсэн юу вэ гэхээр одоо бас их хангалттай тоо байдаггүй. Алдаанууд маш их гарлаа л даа өнгөрсөн гучин жилийн хугацаанд. Алдааг тоочоод барахгүй. Малыг чанаржуулах биш толгойг нэмэгдүүлэх болсноор далаас наян сая болоод. Тэгээд тэр цөлжилт бэлчээрийн талхалт гээд одоо ингээд аймшигтай өндөр хэмжээнд бол бүртгэгдсэн. 
Тэгээд банкны салбар гэж одоо ийм байдалтай болчихсон байгаа. Энэ дотоодын нийт бүтээгдэхүүний хэмжээ одоо Монгол төгрөгөөр өсөөд байгаа мөртөө нөгөө ам.доллар шилжүүлэхээр өсдөггүй. Энэ нөгөө ханш гэдэг юм нь дандаа үнэгүйдэж байдаг. Ханш гэдэг юм унаж байдаг. Ийм л одоо алдаатай бодлогын үр дүнд ийм л их том, том одоо гажуудлууд үүссэн байгаа юм л даа. Тэгээд би бол та нарын хийж байгаа зүйлийг бол дэмжиж байна. Тэгэхдээ энэ их алдааг засахад энэ хөгжилд ер нь ямархуу саад болохоор байна вэ? Тооцоо хийж үзсэн үү, тэр гадаад талдаа, тэр нөгөө эр одоо бид өчигдөр ярьсан шүү дээ. Тэр алдаануудаас гадна дотоодод байж байгаа энэ алдаанууд бол асар их алдаанууд байна энийг засахад одоо тийм тооцоонд ямар байна вэ? 
Хоёр дахь асуудал бол юу вэ гэхээр хөгжлийн бодлого урт хугацааны хөгжлийн үзэл баримтлал нь одоо хоорондоо уялдаатай байх ёстой. Төр хувийн хэвшлийн одоо түншлэлийг одоо зохицуулах чиглэлд одоо ямар юм хийх юм юу бодов, юу орж байна гэж. Хамгийн сүүлчийн асуулт юу вэ гэхээр манай дотоод зах зээл жижигхэн учраас хязгаарлагдмал. Манай энэ хөгжлийн одоо асуудал бол үндсэндээ экспортын чиглэлд одоо юу хийх вэ гэдгээс хөгжлийн асуудал одоо шалтгаална. Энэ чиглэлд одоо юу байж болох вэ? 
Ж.Ганбаатар: Оюун-Эрдэнэ сайд хариулах уу, Оюун-Эрдэнэ сайдын микрофон өгье. 

Л.Оюун-Эрдэнэ: Баттөмөр гишүүний асуултад хариулъя. Мянга есөн зуун ерэн нэгэн онд Монгол Улсын дотоодын нийт бүтээгдэхүүн долоон зуун ер орчим сая доллар байсан байгаа юм. Өнөөдөр арван гурав аравны найман тэрбум ам.доллар болж тухайн үеийн мөн үеийнхээс 17,5 дахин өссөн. Энэ өсөлт бол хувийн хэвшилтэй салшгүй холбоотой. Тийм учраас ер нь бол цаашдаа хөгжлийн энэхүү гучин жилийн төлөвлөлт дээр тулгуурлаад Монгол Улсын эдийн засгийг одоо тэлэх энэ асуудал дээр төр хувийн хэвшлийн ийм идэвхтэй түншлэл дээр л тулгуурлаж хийгдэх ийм боломжтой гэдэг нь бол харагдаж байгаа. Нөхцөл байдлын шинжилгээгээр нэг хүнд ноогдох жишээлбэл газар нутгийн тоогоор бид нар дэлхийд нэгт жагсдаг ч гэсэн газар тариалан хүнсний үйлдвэрлэлийн хэмжээгээр зуун ерэн хоёр орноос зуун ная дугаарт эрэмбэлэгдэж байх жишээтэй.

Аялал жуулчлалын өрсөлдөх чадвараар зуун гучин зургаан орноос зуун хоёрдугаарт эрэмбэлэгдэж байх жишээтэй. Тэгэхлээр эндээс эрдэмтэн судлаачдын гаргаж бас бид нарт төр засагт хэлсэн зүйл бол аливаа асуудал гэдэг бол өөрөө цогц хэлбэрийг агуулдаг. Асуудал өөрөө цогц учраас шийдэл өөрөө цогц байх ёстой. Тийм ч учраас салангид энэхүү таван зуун арван долоон бодлогын баримт бичгийг нэг одоо ийм номоор ч юм уу төлөөлүүлж урт хугацаанд төлөвлөж байж л асуудал цогцоор шийдэгдэнэ үү гэхээс биш аль нэг салбарыг нь түрүүлж хөгжүүлээд бусад салбараа орхидог ч юм уу нэг салбар нь хөгжөөд дараагийн салбар нь хөгждөг. Эсвэл эдийн засаг хөгжсөнөөр нийгэм сайжирдаг. Нийгэм сайжирснаар эдийн засаг хөгждөг юм огт байхгүй гэж үздэг юм. Засаглал нийгэм эдийн засаг хамтдаа л урагшлах энэ асуудлуудыг шийдэх ёстой юм гэдэг ийм байдлаар бас үздэг.

Ирээдүйн чиг хандлагын талаар бас бидэнд одоо Баттөмөр гишүүн асууж байна. Ирээдүйн чиг хандлагын талаар дэлхийн эдийн засаг цаашид хоёр мянга тавин он гэхэд хоёр дахин нэмэгдэнэ гэдэг ийм тооцоо гарч байгаа юм байна лээ. Бүгд Найрамдах Хятад Ард Улс, Америкийн Нэгдсэн Улс, Оросын Холбооны Улс, Индонези, Мексик, Турк зэрэг улсууд дэлхийн эдийн засгийн тавь орчим хувийг үйлдвэрлэнэ. Энэ нь ихэнхдээ одоо IT чиглэлээр дээр суурилсан ийм инновацын технологид суурилах болов уу гэдэг таамаглалыг гаргаж байгаа юм байна. Энэтхэг, Вьетнам, Бангладеш зэрэг улсууд хамгийн хурдтай эдийн засаг болж эдийн засгийн шинэ тоглогч болж гарч ирнэ гэдэг ийм одоо жишээлбэл зүйл гарч ирж байгаа. 
Тэгэхлээр энэ зүйл бид нарын хувьд яаж энэ тэргүүлэх салбаруудаа тооцоолох вэ? Яаж тэргүүлэх салбараасаа гарч болох боловсон хүчний асуудлыг одоогийн байгаа манай боловсролын тогтолцоо авч явах уу гэдэг ийм солбицлын математик тооцооллыг хийсэн байгаа. Тэгээд энэ дээр бас манай ажлын хэсгээс дэлгэрүүлж тайлбарлах хүн байвал Дорж доктор, Батхүрэл багш нарт яриад явчихвал бас болох байх аа гэж бодож байна. Батнасан багш бас нөгөө танхимд байж байгаа энэ загварчлалын талаар бас нэг тайлбарлачихвал зүгээр болов уу гэж бодож байна. Батнасан багш.

Ж.Ганбаатар: Тийм боломж байгаа юу? Г танхим бил үү, аль танхимд байгаа юм. Батнасан багш хариулъя даа. Тийм боломж байна уу, үгүй юу, байна уу? Г танхим Батнасан багш хариулъя. Номер дугааргүй учраас нэрээр нь нэлээд явъя даа. Хариулаарай микрофон руугаа ярина шүү. Гурван намрын микрофон өгье. Батхүрэл дарга.

Г.Батхүрэл: Баттөмөр гишүүний асуултад хариулъя. Сангийн яамны Эдийн засгийн бодлогын газрын дарга Батхүрэл. Тэгэхээр Баттөмөр гишүүн бол маш чухал асуудлыг хөндөж байна. Яах аргагүй бид нарын эдийн засгийн эргээд түүхэн байдлуудаа аваад үзэх юм бол ялангуяа манай жижиг нээлттэй эдийн засаг дээр уул уурхайд тулгуурласан томоохон төсөл арга хэмжээнүүд хэрэгжихэд тэр нь бол эдийн засагтаа томоохон өсөлтийг бий болгодог байгаа. Тухайлбал одоо хоёр мянга арван нэгэн он гэхэд манай эдийн засгийн өсөлт арван долоо аравны гурав гээд түүхэндээ маш өндөр хэмжээтэй өсөж байсан. Энэ үед бол нэг хүнд ноогдох дотоодын нийт бүтээгдэхүүний хэмжээ бол хоёр мянга арван оноос арван нэгэн онд бол хоёр мянга таван зуугаас гурван мянга нэг зуун ам.долларт бол хүрч өсөж байсан. Энэний дараа хоёр мянга арван зургаан онд бол бид нар тодорхой хэмжээний түүхий эдийн уналтаас шалтгаалсан эдийн засгийн хүндрэлтэй хямралтай байдал бий болоход эдийн засгийн өсөлт маань эргээд нэг аравны хоёр руу унаж байсан. 
Ингээд арван есөн онд бол таваас долоон хувийн эдийн засгийн өсөлт үзүүлэхэд яг түрүүчийн Баттөмөр гишүүний хөндөөд байгаа нэг хүнд ногдох дотоодын нийт бүтээгдэхүүний хэмжээ дөрвөн мянга гурван зуун ам.доллар гээд үндсэндээ бид нар арван дөрвөн оноос арван есөн онд дөрвөн жилийн хугацаанд аваад үзэхээр ханшаа бид нар гучин гурван хувиар алдчихсан байдаг. Нэг хүнд ноогдох дотоодын нийт бүтээгдэхүүний хэмжээ төгрөгөөр илэрхийлэх хэмжээ бол өсөөд байдаг. Харин ам.доллароор илэрхийлж байгаа энэ хэмжээ бол бууралттай ийм байдлыг, өсөлттэй байдал үзүүлэхгүй ийм байдал бол харагдаад байгаа. Тэгэхээр бид нар ирэх одоо гучин жилийн хувьд бол эдийн засгийн томоохон төсөл хөтөлбөрүүд хэрэгжсэнээр тухайн үедээ эдийн засаг өндөр өсөөд, дараагийн хямрал тохиолдоход эдийн засаг доошоо унадаг биш харьцангуй эдийн засгийн тогтвортой хүртээмжтэй бүтээмжтэй энэ өсөлтийг бол урт хугацаанд авч явах нь зүйтэй юм гэж үзээд өмнөх жилүүдийн тооцоо судалгаа, ирэх жилүүдэд хэрэгжих гэж байгаа томоохон төсөл хөтөлбөрүүдийнхээ потенциалыг авч үзээд гучин жилдээ бол бид нар зургаан хувь дээр эдийн засгийн өсөлтөө тогтвортой авч чадах юм бол хоёр мянга тавин он гэхэд дэвшүүлсэн энэ салбарын хөгжлийн бодлогуудыг хэрэгжүүлэх боломж бололцоо эдийн засгийн хувьд бол нээгдэнэ, эдийн засгийн дархлаа бий болно гэж бол бид нар үзэж тооцоо судалгааг бол хийсэн байгаа.

Ж.Ганбаатар: Тэгье Баттөмөр гишүүн нэг минут тодруулъя. 
Б.Баттөмөр: Энэ хөгжлийн Монгол загвар бол байна Монгол Улсын чинь одоо Монгол загвар байна. Монгол загвараас гадна бол дэлхийд одоо амжилтад хүрсэн гаднын туршлага одоо Монголтой ойрхон түүхий эдийн одоо экспортоор суурилсан эдийн засагтай одоо Нордик загвар гэж ярьж байгаа шүү дээ. Тийм ээ. Тэгэхээр энэ нордик загварын одоо олон шинж тэмдэг бол Монголд одоо хэрэгжүүлэх ийм боломжтой тийм. Тийм учраас бол яах вэ бидэнтэй нэг гараанаас гарсан тэр Оросын Холбооны Улс, Бүгд Найрамдах Хятад Улс, Казахстан, Балтын орнууд гээд эд нар бол юу вэ гэхээр төр хувийн хэвшлийг одоо сайтар өгчихсөн механизмтай. Хуучин хуучин одоо бий болгосон материаллаг бааз дээр ажиллачихсан ийм юм байгаа юм л даа. 
Тэгэхээр одоо Скандинов ч гэсэн тэр социализм, капитализм хоёрын аль алиныг нь авчихсан байгаа шүү дээ. Манайхан бол одоо далан жил хувьд социализмд явж байгаад тэрийгээ бүгдийг нь нурааж хаяад л одоо шинэ нийгэм байгуулна гээд л явчихсан. Энэ бодлогын бичиг баримтад яг тэр хуучнаасаа өөрөөр хэлбэл тэр энэ аль алинаас нь авах тийм боломжуудыг ер нь хэр зэрэг судалсан бэ?
Ж.Ганбаатар: За хоёр номерын микрофон уу, хариулах уу, хэн хариулах вэ гэдгээ л хэлчих, гараа өргөчих. Тэгээд би хэлье. Хоёр номерын микрофон хариулах уу? 
Т.Дорж: Баттөмөр гишүүний хариултад зарим зүйлийг бол нэмье гэж бодож байна. Тэгэхээр ер нь энэ хорин нэгдүгээр зууны эдийн засаг бол хорьдугаар зууны эдийн засгаас үндсэндээ чанарын ялгаатай ийм тогтолцоогоор бол хөгжиж байна. Төр нь бол хамаагүй хэчнээн нөөц байсан ч тэрнийгээ хэчнээн ч хамаагүй ашигла, их хэмжээний юм үйлдвэрлэх ёстой гэдэг ийм хандлага байсан. Одоо бол нөөцөө бол хэмнэдэг, хадгал. Жоохон юмаар их юмыг бүтээ. Энэний цаад хүчин юу байна вэ гэвэл энэ мэдлэгийн эдийн засгийн зуун. Мэдлэг шингэсэн нэг үгээр хэлэх юм бол хуучин шугаман хамааралтай байсан бол зардал нь өсөөд байхад, гарц нь бол өсөөд байна гэсэн бол одоо зардлын өсөхөөс гарц нь бол хоёр, гурав дахин их өсөх ийм хандлагад шилжээд байна. 
Ийм учраас бол энийг бол энэ шинжлэх ухаан технологийн өнөөгийн ололт амжилт бий болгож байгаа юм. Ийм ч учраас одоо Америк бусад орнууд бол ингээд аваад үзэхээр гучин он гэхэд бол бараг эрчим хүчнийхээ ихэнх хэсгийг, ихэнхийг бол энэ сэргээгдэх эрчим хүчээр хангана гэж. Тэгэхээр бидний нүүрс бас ондоо болж очих нь байна шүү дээ. Тийм учраас энэ талаас нь бид бол бас энэ алс хэтийн энэ одоо проектод тусгахыг бол бодсон гэдгийг би хэлэхийг хүсэж байна. Ийм учраас бол яах вэ гэвэл нөгөө талаас ер нь бид та нар мэдэж байгаа. Энэ нөхцөл байдал бол гаднын хөрөнгө оруулалтыг эхлээд бид хийж байхад арван мянган доллар байх юм бол тэдэн хувь, гурван жилийн хугацаанд бол чөлөөлнө гэдэг юм уу. Энэ ийм хуулиуд бол гаргаж байсан. 
Тэгсэн та нар бол бид бол бүгд мэднэ. Ноолуурыг угаагаад л гурван жил болгоод дампууруулаад л, дахиад гэх жишээтэй. Гарсан хууль бол байнга ингэж өөрчлөгдөж байдаг. Ийм учраас бол энэ хууль бол олон дахин өөрчлөгдсөн. Тийм учраас бол энэ нөхцөл байдалдаа зохицож эрх зүй эдийн засгийн механизм бол байнга өөрчлөгдөж байдаг учраас одоогоор бол энэ цаад энэ тавин оны механизмыг бол одоо тааж хэлэх ийм төвөгтэй гэдгийг бол би бас тэмдэглэхийг хүсэж байна. Ингээд бол яах вэ гэвэл ер нь аль болох шинжлэх ухаан технологийн хорин нэгдүгээр зууны хөгжлийн чиг хандлагыг бол тодорхойлох түүнийг аль хэсгийг нь хаана авч хэрэглэх вэ гэдгийг бол бас эрдэмтдийн судалгаагаар бол баримжааг нь гаргаж энэ төсөлд бол тусгахыг бол одоо бид хичээсэн. Энийг бол яах гэвэл олон янзын аргууд байдаг юм л даа. 
Шинжлэх ухаан технологийн энэ хөгжлийг прогноз хийдэг одоо нобелийн шагналт СОЛО-гийн загвар гэж бий. Бас нобелийн шагналт Хард.А-ын загвар байгаа. Дэлхийн банкны бас гаргасан дөрвөн сектор загвар бид танууд бол ерөнхийдөө мэдэх байх. Энэ моделиудыг бол бид тооцож үзээд яах вэ гэвэл ерөнхий хоорондын харьцуулах нөгөө талаас бол яах вэ гэвэл энэ одоо манай яам агентлагуудаас хийсэн прогнозын үр дүнг бол бас анализ хийж, энийгээ хоорондоо харьцуулах үндсэн дээр ерөнхий одоо энэ баримт бичгийн үндсэн үзүүлэлтүүдийг гаргасан гэдгийг бол би хэлэх байна.

Ж.Ганбаатар: Асуулт асууж дууслаа гишүүд. Дуусаагүй байна. Би нэг хоёр асуулт асууя. Би бас надад юугаа өгсөн, нэрээ өгсөн байгаа. Энэ маш олон ч хүний хүч хөдөлмөрийг одоо шингээсэн маш сайн бичиг баримт болсон. Энийг бол хүмүүсийн хүч хөдөлмөрийг одоо үнэлээд ер нь бол дэмжиж байгаа. Маш сайн бичиг баримт болсон. Оюун-Эрдэнэ сайд ч гэсэн маш сайн ажилласан. Зүгээр би товчлоод нэг хоёрхон гуравхан зүйлийг маш товч асууя. Та харин бараг хариулах болгондоо хоёр номерын микрофоны одоо хариулж байгаа доктор. Ер нь бол одоо хорьдугаар зуун хорин нэгдүгээр зууны бодлого өөр л гээд байна л даа. Тэрийг одоо ойлгож байна. Ер нь төрийн зохицуулалтыг аль ч одоо эдийн засгийн аль одоо хэлбэр рүү шилжүүлэхэд зохистой гэж үзсэн юм бэ? Салбар луу. Энэ эдийн засгийн аль салбараар дамжиж төрийн зохицуулалт давуу явах вэ? Хоёр мянга тавин он.

Ер нь төрийн зохицуулалт байх ёстой. Бид төрийн зохицуулалтгүй гучин жил явж ирлээ. Энэ их замбараагүй байлаа гэдэг талаар гишүүд ч ярилаа та бүхэн ч хариулж байна. Та төрийн зохицуулалтыг аль салбар руу одоо илүү түлхүү хийвэл үр дүнтэй гэж үзсэн бэ? За би энийг зөвшөөрч байна. Ажлын байрыг ер нь ямар салбар нэмэгдүүлнэ гэж үзсэн бэ? Ажлын байрыг? Ажлын байрыг ер нь ямар салбар маш одоо түлхүү нэмэгдүүлнэ гэж үзсэн бэ? Жижиг, дундын салбар юм уу, уул уурхай юм уу, аялал жуулчлал юм уу аль нь одоо ажлын байрыг түлхүү нэмэгдүүлэх вэ гэдэг дээр хэлж өгөөч. 

Гуравдугаар асуулт болохлоор би энэ чуулган дээр нэг санал гаргасан юм. Оюун-Эрдэнэ сайдаас асууя. Би нэг энэ гуравдугаар зорилгын хөдөлмөр эрхлэлт ба гарааны бизнес гэсэн бичил жижиг дунд үйлдвэрлэгчдийг хэсэг болгож тусад нь салгаач гэдэг дээр танай одоо баг яасан бол гэдэг дээр? Асуулт ойлгосон байх, тусад нь салгачхаач гэдэг дээр ямар нэгэн хариулт байна уу? Би бас одоо энд санал хураалгах гэж байгаа юм. За энэ гурван асуултад хариулъя. Болно, тэгье. Хэн хариулах вэ? За хоёр номер микрофон хариулъя. Товчхон хариулчихъя. 2 номерын микрофон хариулъя. Та буцаагаад унтраачхаад байна. Зүгээр байж бай, зүгээр байж бай. Хоёр номерын хариулъя. Асаагүй байна. Байж байгаарай. Хоёр номерын микрофоныг өгье дөө. Хоёр номерын микрофон. Битгий унтраагаад бай, Батболд дарга. Үгүй ээ хүрэхгүй байя. Одоо асчихлаа. Одоо хариулъя. 
Т.Дорж: Зах зээлийн нөхцөлд бол төрөөс эдийн засгийг зохицуулдаг үндсэн хэлбэрүүдийг бол судлаачид бол гаргасан байдаг. Үндсэндээ бол тав зургаан хэлбэр бий. За Монголын хувьд бол зүгээр ингэж бодоод үзэхэд бид монополын эсрэг энэ олигополын эсрэг энэ зохицуулалт бол нэлээн хэрэгтэй юм болов уу гэсэн судлаачийн хувьд бол ийм сэтгэгдэл байдаг юм. Нөгөө нь бол нөгөө нэг гол үүрэг бол төрийн эдийн засгийн тэнцвэртэй байдлыг хадгалах энэ зохицуулалт бол байдаг. Энд бол Монголын эдийн засгийн хувьд бол энэ тун тааруухан явагдаж байгаа. 
Ийм учраас бол яах вэ гэвэл энэ эдийн засгийн тэнцвэртэй байдлыг хангана гэдэг бол явж, явж бид өөрийгөө тэтгэдэг тийм эдийн засгийн системийг яаж бий болгох вэ? Дандаа ингээд өр зээлэнд баригдаад, хуримтлалгүй яваад байх юм уу? Хуримтлал гэдэг бол дотоод хүч. Энэ эдийн засгийг одоо өсгөх гол зүйл бол хуримтлал, хуримтлалаас хөрөнгө оруулалт. Нэг үгээр хэлбэл инновац, хөрөнгө оруулалт, мэргэжилтэн. Энэ хоорондоо бол салшгүй холбоотой. Энэ хөрөнгө оруулалт, юу хуримтлалын асуудал бол гол. 
Ийм учраас бол яах вэ гэвэл бид энэ зүйлд бол анхаарах хэрэгтэй юм болов уу гэсэн миний бодол байна. Нөгөө нэг юунд ажлын байр яах вэ гэвэл. Ер нь дижитал эдийн засаг бол яах вэ гэвэл энэ зууны гол чиглэл байх болов уу. Ийм учраас бол ажлын байр бол шинэ ажлын байрууд бий болно. Жишээлбэл нягтлан бол магадгүй хэрэггүй болж магадгүй. Банкны үйлчилгээ бол одоо байх жишээтэй. Ийм учраас бол хуучин ажлын байр бол устаж шинэ ажлын байрууд бий болох учраас энд бол бид одооноос одоо бэлтгэх, одоо яагаад гэвэл дундаж наслалт бол ирэх зууны эхэн гэхэд бол зуун тавь болно гэж прогноз хийчихсэн байгаа. Сургалтын систем нь яах юм. Ийм учраас бол яах вэ гэвэл ийм судалгааны юмнуудыг бид бас оруулахыг бол бодсон юм.

Ж.Ганбаатар: Оюун-Эрдэнэ сайд. Уг нь миний асуулт бол болон төрийн зохицуулалт аль салбар руу хандах вэ? Ажлын байр ер нь аль салбараас хоёр мянга тавин он хүртэл нэмэгдэх бол гэсэн л гол товчхон л хариулчихвал болно. Оюун-Эрдэнэ сайд.

Л.Оюун-Эрдэнэ: Ганбаатар гишүүний асуултад маш товч тодорхой хариулахыг хичээе. Энэ хөтөлбөр дээр эрдэмтэн судлаачид болон манай Сангийн яам, Монголбанк, Статистикийн ерөнхий газрын тооцоолж байгаагаар ирээдүйд ажлын байр бүтээх салбар уул уурхай түүнийг холбосон дэд бүтэцтэй холбоотой мега төслүүд нэгдүгээрт. Хоёрдугаарт боловсруулах аж үйлдвэрийн салбар буюу үүн дотроо хүнд, хөнгөн хүнс гэсэн гурван төрөлжилттэйгөөр хийгдэх аж үйлдвэрийн томоохон төслүүд, эрчим хүчний салбарт тээвэр логистикийн төслүүд, төрөлжсөн аялал жуулчлал түүнийг дагасан үйлчилгээ жижиг дунд үйлдвэрлэлтэй холбоотой төслүүд, мэдлэгжсэн бүтээлч эдийн засаг буюу ерөнхийдөө оюун санааг дэмжсэн, мөн одоо IT үйлдвэрлэлтэй холбоотой төслүүдээс ирэх гучин жилийн хугацаанд хамгийн олон ажлын байр бий болно гэсэн ийм тооцоолол гарсан байгаа.

Бүгд Найрамдах Хятад Ард Улс хоёр мянга хорин дөрвөн оноос ажиллах хүчний хомсдолд орно гэдэг тооцооллыг Нэгдсэн Үндэстний Байгууллагаас гаргасан байгаа. Үүнтэй холбоотой Монгол Улс ажиллах хүчний нөөцөд орох томоохон эрсдэл байна гэж үзэж байгаа юм. Нэг үгээр хэлбэл яаралтай боловсролын салбарынхаа элсэлт болон бусад зүйл дээр одоо энэ тэргүүлэх салбаруудтай холбоотой ажлын байр, үүнд ажиллах боловсон хүчний асуудлыг яаралтай шийдэхгүй бол Монгол Улс ч гэсэн үндсэндээ одоо хоёр мянга хорин гурван оноос ажиллах хүчний томоохон дутагдалд орно гэдэг ийм зүйл байгаа.

Хоёр дахь асуулттай холбоотой таны саналыг Бямбацогт гишүүнд хэлсэн байгаа. Бямбацогт гишүүн Улсын Их Хурал дээр ахалж байгаа. Тэгэхээр энэ бодлогын баримт бичиг бол нөгөө бидний эрх мэдлээс гараад явчихсан бол таарч байгаа. Тэгээд Бямбацогт гишүүний хувьд бол асуудал өгсөн, өнөөдөр зарчмын зөрүүтэй санал одоо хураагдчихвал бид нар тэгээд тэрэн дээр нь ярилцаад ингээд явах боломжтой. Өнөөдрийн хувьд бол бид нар зөвхөн асуултад хариулах ийм боломжтойгоор дэгийн хуулийн дагуу орж ирж байгаа юм гэдгийг бас танд хэлэхийг хүсэж байна. Баярлалаа.
Ж.Ганбаатар: Баярлалаа. Асуулт хариулж дууслаа. Зарчмын зөрүүтэй санал  гишүүд одоо би нэг дөрвөн саналаар зарчмын зөрүүтэй санал хураалгая. Зарчмын зөрүүтэй саналаа уншъя.

1.Алсын хараа-2050 Монгол Улсын урт хугацааны хөгжлийн үзэл баримтлал батлах тухай Улсын Их Хурлын тогтоолын төслийн хавсралтын амьдралын чанар ба дундаж давхарга гэсэн гурав дахь зорилгын хөдөлмөр эрхлэлт ба гарааны бизнес гэсний бичил, жижиг дунд бизнестэй холбоотой хэсгийг нь бүлэг болгох гэдэг томьёоллоор санал хураалгая. Санал хураалт явуулъя. Дэмжиж өгөхийг Байнгын хорооны гишүүдээсээ хүсье. Бичээд өгчхөөрэй, бичээд өгчих. Санал 66,7 хувиар дэмжигдлээ. Баярлалаа.

Алсын хараа-2050 Монгол Улсын урт хугацааны хөгжлийн үзэл баримтлал батлах тухай Улсын Их Хурлын тогтоолын төслийн хавсралтын гурвын хоёрын долоо дахь заалтад багш эмч нарыг нэн хөнгөлөлттэй нөхцөлөөр орон сууцаар хангана гэсэн хоёр дахь өгүүлбэр нэмэх гэсэн саналын томьёоллоор санал хураалт явуулъя. Санал хураалт. Санал 58,3 хувиар дэмжигдлээ. Баярлалаа.

Алсын хараа-2050 Монгол Улсын урт хугацааны хөгжлийн үзэл баримтлал батлах тухай Улсын Их Хурлын тогтоолын төслийн хавсралтын гурвын гурвын хорин гурав дахь заалтад нэвтрэх ур чадварыг нэмэгдүүлэх дэмжлэг үзүүлнэ гэснийг жижиг, дунд бизнесийг нэвтэрч ажиллах боломжийг бүрдүүлэхэд бүх талын бодлогын дэмжлэг туслалцаа үзүүлж ажиллана гэж өөрчлөн найруулахыг санал болгож байна. Санал гаргасан Улсын Их Хурлын Гишүүн Ганбаатар. Үг хэлж болно. Баттөмөр гишүүн. Миний саналыг дэмжиж, дэмжихгүй үг хэлэх нь байна тийм ээ.

Б.Баттөмөр: Ганбаатар даргын тавьж байгаа саналыг бол дэмжиж байгаа юм. Тэгээд яах вэ энэтэй холбогдуулаад ер нь бол энэ хөгжлийн чиг хандлага гээд саяын манай Оюун-Эрдэнэ сайд ярьж байгаа нордик загварыг одоо бид нар тодорхой одоо тусгаж байгаа гэж. Энэ нордик загвар дотор бол энэ жижиг дунд үйлдвэрлэл, жижиг үйлчилгээг дэмжих чиглэлээр бол бас тодорхой, авмаар загварын шинж чанартай зүйлүүд их байна л даа. Тийм учраас энийг бол дэмжиж байгаа юм. 
Тэгэхээр энэ нордик загвар гээд нэгэнт ярьсан учраас энэ манай улсад бол юу гэхээр энэ улс төрийн сөргөлдөөн бол үнэхээр одоо дэндчихсэн. Эдийн засгаасаа хэмжээнээсээ одоо хэтэрчихсэн. Тэгтэл бол дэлхий дээр ямар ч одоо маргаан сөргөлдөөнгүйгээр хөгжил дэвшлийг хийж чаддаг ард түмэн байна л даа. Энэ ард түмэн бол одоо нордик одоо Скандинавчууд гэж байгаа юм. Ширээний хойно суугаад шийдэх ёстой асуудлаа шийдээд явчихдаг. Монголд бол гудамжинд гарч жагсдаг. Төр засгийнхаа хийж байгаа бодлогыг гуйвуулдаг.

Ер нь бол улс төрийг бол улс орныхоо хөгжил ард иргэдийнхээ сайн сайхны төлөө хийдэг гэж байгаа шүү дээ. Тэгтэл манайд бол шал эсрэгээр ингээд явчихсан байгаа юм л даа. Гэх мэтээр одоо энэ хөгжлийн үзэл баримтлалд одоо хийж өгөх ийм юмнууд бол бас их байна л даа. Сая одоо манай ажлын хэсгээс ярьж байна. Шинэ эдийн засаг Дорж багшийн тэр ярьж байгаа шинэ эдийн засгийн. Энд бол зайлшгүй орох ёстой. Одоо тэр циркуляр гээд одоо тойргийн эдийн засаг. Хэрэглээд хаяад байх биш хэрэглэж хаясныгаа дахиж ашиглах ёстой шүү дээ. Энэ чинь дэлхийн чиг хандлага байж байгаа юм. Тэр sharing economy гээд одоо тэр хуваалцах эдийн засаг гэж байгаа шүү дээ. Өөрийнхөө илүү байгаа зүйлээ хүмүүстэй хуваалцдаг.

Гурав дахь нь тэр дижитал эдийн засгийн асуудал. Энэ чиглэлийн юмнуудаа бол их сайн үз. Би бол энэ хөгжлийн бичиг баримтыг бол хоёр гараа өргөж дэмжиж байгаа. Оюун-Эрдэнэ сайд, ажлын хэсгийнхэнд бол их баярлаж байгаа. Тэгэхдээ энийг долоо хэмжиж нэг огтол гэж маш зөв хийх ёстой. Тодорхой хугацааны дараа энэ маань одоо бас яг тэр нэг хорь гуч шиг ингээд хаячих вий дээ. Хорь гуч бол муу баримт бичиг биш шүү. Энэ чинь Нэгдсэн Үндэстний Байгууллагаас гаргасан эх дэлхийгээ шинэчилье гэсэн ийм урианы тодорхой загварыг гаргаж ирж ингэж одоо хийсэн бодлогын бичиг баримт. Хоёр мянга гучин онд нэг хүнд ноогдох дотоодын нийт бүтээгдэхүүний хэмжээ арван долоон мянга таван зуу болно гэж байгаа юм. 
Бид нар нэг дөрвөн мянган доллар дээр л одоо сүүлийн хэдэн жил ингээд суучхаж байгаа юм. Мөнгө маань одоо өдөр тутам үнэгүйдэж байдаг. Энэ мөнгө гэдэг чинь Монгол Улсын Монголын ард түмний бид Монголчуудын үнэ цэн шүү дээ. Энэ ханштай холбоотой юмнуудыг одоо эдийн засагтай яах вэ? Эдийн засаг бол мэдээж сайжраад ирэхээр ханшийн асуудал бол яригдах л байх л даа. Маш их олон талаас нь маш их сайн бодож үг үсгээ алдаагүй энэ гучин жилийн хугацаанд одоо мөрдөгдөх ийм бодлогын бичиг баримт л болох ёстой. Ийм учраас энэ нөхдүүд одоо энэ дээрээ их сайн ажиллацгаая. Ажлын хэсэг одоо сайн Бямбацогт даргаар ажиллуулсан ажлын хэсэг гарсан юм байна.

Ажлын хэсэг дээр одоо маш сайн ажиллацгаая. Илүү дутуу зүйлийг нь орхиё. Энэ ер нь үндсэндээ ганц эдийн засгийн ч биш, Монгол Улсын хөгжлийн, Монгол хүний хөгжлийн, Монгол Улсын хөгжлийн бичиг баримт болж байгаа учраас энэ дээр бүгдээрээ сайхан хамтарч ажиллая гэсэн ийм санааг бол би хэлэх гэж байгаа юм.

Ж.Ганбаатар: Баттөмөр гишүүнд баярлалаа. Санал хураалт явуулъя. Байнгын хорооны гишүүд санал хураалт явууллаа. Санал 63,6 хувиар дэмжигдлээ. 

Сүүлийн санал хураалгая. Алсын хараа-2050 Монгол Улсын урт хугацааны үзэл баримтлал батлах тухай Улсын Их Хурлын тогтоолын хавсралтын гурвын гурвын хорь дахь заалтын урамшууллыг өргөжүүлнэ гэсний дэмжлэгийг өргөжүүлж эрх зүйн орчныг илүү тааламжтай болгох чиглэлээр үргэлжлүүлэн ажиллана гэдэг. Засгийн газар бол ажлаа хийж байгаа энийг үргэлжлүүлэн ажиллана гэдэг ийм томьёолол нэмье гэсэн санал гаргаж байна. Санал гаргасан Улсын Их Хурлын Гишүүн Ганбаатар. Санал хураалт явуулъя. Зарчмын зөрүүтэй санал гаргачих уу, Ундармаа гишүүн. 
Б.Ундармаа: Энэ дахин санал хураалгахыг хүсэж байна. Яагаад гэвэл энэ тоног төхөөрөмж маань бас ажилласангүй ээ. Тэгээд дэмжиж саналаа өгсөн. 

Ж.Ганбаатар: Баярлалаа. Ундармаа гишүүний саналыг дэмжье гэсэн томьёоллоор санал хураалт явуулъя. Санал хураалт, гишүүд анхааралтай байхыг хүсье. Санал дэмжигдлээ. Санал хураалтыг дахиж явуулъя. Санал хураалт. Санал хураалт явуулъя, санал хураалт. Таныхыг нэмээд оруулчихъя. Санал дэмжигдлээ. 
Ундармаа гишүүний гаргасан саналаар санал хураалт явуулъя. Хүний хөгжлийн зорилтын хүрээнд эрүүл мэндийн алив наашаа, эрүүл мэнд, хөдөлгөөнийг дэмжих чиглэлээр заалт нэмэх гэсэн томьёоллоор санал хураалт явуулъя. Санал хураалт. Санал 63,6 хувиар дэмжигдлээ. Содбаатар даргаа та ойлгосон байх гэж бодож байна. Байнгын хорооны санал, дүгнэлтийг Төрийн байгуулалтын байнгын хороонд Улсын Их Хурлын гишүүн Жавхлан танилцуулна. Баярлалаа. Ажлын хэсгийнхэнд баярлалаа. Амжилт хүсье. 

Өнөөдрийн Байнгын хорооны хуралдаан дууслаа. Та бүхэнд баярлалаа. 
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ





     Д.УЯНГА

PAGE  
20

